
Къурмэн хьид махуэшхуэщ
Шахматхэм я дунейпсо махуэщ. 

1966 гъэ лъандэрэ ягъэлъапIэ, 1924 
гъэм а махуэ дыдэм Париж Дуней-
псо шахмат федерацэр (ФИДЕ) 
къызэрыщызэрагъэпэщам тра-
щIыхьауэ.

Тортым и дунейпсо махуэщ
Къыргъызстаным и Лъэпкъ 

гвардием и махуэщ
Японием щагъэлъапIэ тенджы-

зым и махуэр
Колумбием и щхьэхуитыныгъэм 

и махуэщ. 1810 гъэм Богота къалэм 
цIыхухэр къыщызэрыIэтащ, Испа-
нием къыгуэкIыу къэрал щхьэхуит 
 хъуныр къагъэуву.

1534 гъэм Кембридж къалэм (Ин-
джылыз) дунейм щыяпэу къыщызэ-
Iуахащ тхылъ къыщыдагъэкI Iуэху-
щIапIэ.

1561 гъэм Идар Темрыкъуэ ипхъу 
Гуащэнэ чыристан диныр кърагъэ-
щтащ, Марие цIэри фIащащ.

1917 гъэм ятхащ BMW автомобиль 
маркэр.

1941 гъэм СССР-м Къэрал шына-
гъуэншагъэмкIэ и цIыхубэ комисса-
риатымрэ Къэрал кIуэцI Iуэхухэм кIэ 
цIыхубэ комиссариатымрэ (НКГБ-
мрэ НКВД-мрэ) зэгуагъэхьэжри, 
Къэрал кIуэцI IуэхухэмкIэ наркомат 
къызэрагъэпэщащ.

1944 гъэм Гитлер Адольф яукIыну 
хэтащ. Германием и нацист прави-
тельствэр традзыну, къэралым зэ-
хъуэкIыныгъэхэр щрагъэкIуэкIыну 
зэгурыIуат вермахтым и генерал 
гуп, ауэ ар къайхъулIакъым икIи Гит-
лер щэхуу ебэн генералхэри абыхэм 
къакъуэта куэди яукIауэ щытащ.

1960 гъэм дунейпсо тхыдэм 
щыяпэу правительствэм и унафэщIу 
цIыхубз хахащ. Ар Шри-Ланкам 
щыщ Бандаранаике Сиримавэт.

1966 гъэм КПСС-м и ЦК-мрэ 
 СССР-м и Министрхэм я советымрэ 
унафэ къащтащ Волжскэ автомо-
биль заводыр Тольятти къалэм 
щыухуэным теухуауэ.

1969 гъэм США-м и «Аполлон-11» 
кхъухьыр япэ дыдэ Мазэм те-
тIысхьащ. Абы исащ астронавтхэу 
Армстронг Нил, Коллинз Майкл, Ол-
дрин Эдвин сымэ.  ЩIым и спутни-
кым япэу теувауэ дунейпсо тхыдэм 
хыхьар Армстронг Нилрэ Олдрин 
Эдвинрэщ.

1990 гъэм Осетие Ищхъэрэ авто-
ном республикэм и Совет Нэ-

КъБР-м и Iэтащхьэ КIуэкIуэ 
Казбек бадзэуэгъуэм и 17-м 
яхуэзащ я щхьэ IуэхукIэ къы-
хуэкIуахэм. 

Къэбэрдей-Балъкъэрым и 
УнафэщIым а махуэм IущIэну 
хуейуэ нэхъ пасэу зрагъэтхат 
Налшык къалэм, Бахъсэн, 
Iуащ хьэмахуэ, Прохладнэ му-
ниципальнэ щIыналъэхэм 
щыщ  хэм. ХуэмыщIауэ псэу 
 бынунагъуэшхуэхэм щыщхэр, 
апхуэдэуи щытыкIэ гугъу къиху-
тахэр къызытекIухьар я псэу-
пIэхэр ирагъэфIэкIуэнырт, тех-
нологие лъагэр зи лъабжьэ 
дэIэпыкъуныгъэ ягъуэтын па-
пщIэ зыщIагъэкъуэнырт.

КIуэкIуэ Казбек къыхуэкIуа-
хэм жаIахэм едэIуащ, зы-
къызэрыхуагъэзахэм хэплъэри, 
республикэм и гъэзэщIакIуэ 
властым и зыхуэфащэ орган-
хэм пщэрылъхэр яхуищIащ Iэ-
мал зэриIэкIэ абыхэм зыщIа-
гъэкъуэну.

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

Мы махуэхэм Белоруссием и Витебск 
къалэм щекIуэкIащ гъуазджэхэмкIэ 
«Славянский базар» XXX дунейпсо 
фестивалыр. Зэхыхьэр къыщызэIуахым 
гукъинэжу зыкъагъэлъэгъуащ Кавказ 
Ищхъэрэм и республикитхум я цIыхубэ 
артист Нэхущ Чэримрэ «Кабардинка» 
къэрал академическэ ансамбль цIэры-
Iуэмрэ.

РЕСПУБЛИКЭР дызэрыгушхуэ ди 
артист пажэхэр фестивалым и утыкум Iэ-
гуауэшхуэкIэ щрагъэблэгъащ. Гур хэзы-
гъахъуэт зи уэрэд жыIэкIэр куэдым фIыуэ 
ялъэгъуа Нэхущ Чэрим удихьэхыу «Адыгэ 
пщащэ» уэрэдыр адыгэбзэкIэ зэри-
гъэзэщIам укIэлъыплъыныр, зыхуэбгъадэ 
хъун щымыIэ «Кабардинка» къэрал ан-
самблым и къэфакIуэхэм утыкур къы-
дагъэбжьыфIэу. 

- СэркIэ пщIэшхуэщ «Славянский ба-
зар» фестивалым сызэрырагъэблэгъар. 
Гъуазджэ зэхыхьэшхуэм и тхыдэм къриу-

быдэу абы и сценэм зыкъыщагъэлъэ-
гъуащ цIыхубэм фIыуэ ялъэгъуа, дуней 
псом и вагъуэ цIэрыIуэхэм, - жеIэ 
Нэхущым. - Белоруссием япэу сыкIуэну 
къысхуихуауэ аращ икIи а къэралыр 
хуабжьу сигу дыхьа къудей мыхъуу, 
ситхьэкъуауэ жысIэмэ егъэлея хъуну-
къым. Къэбэрдей-Балъ къэрым икIахэм 
бысымхэр гуапэу, я гур зэIухауэ къытIу-
щIащ, белорусхэр хьэ щIэкIэ зэрыфIым и 
нэщэнэу. Витебск къалэм и къабзагъымрэ 
и дахагъымрэ умыгъэщIэгъуэн плъэ-
кIыркъым! Урысейм исхэр нэхъри зэ-
къуэзыгъэувэ, я зэныб жьэгъугъэр 
зыгъэбыдэ, лъэпкъхэм я щэнхабзэр 
нэхъри зэгъунэгъу зыщI фестивалыр щIэ-
щыгъуэу икIи гукъинэжу екIуэкIащ.

Ди республикэм и лIыкIуэхэр фес-
тивалым зэрыхэтам щыхьэт техъуэ щIыхь 
тхылъкIэ, удз гъэгъарэ саугъэтхэмкIэ 
ягъэлъэпIащ.

ТЕКIУЖЬ  Заретэ.

Бисмиллахьи рэхьмани рэхьим! ФIы-
щIэр дуней псоми я тепщэ Алыхьым ейщ! 
Хъуэхъумрэ мамырыгъэмрэ ялъыус Му-
хьэммэд бегъымбару Алыхьым и хъуэ-
хъумрэ и сэламымрэ зытеIуам, абы и 
Iыхьлыхэм, и щэхьабэхэм, и гур къабзэу 
абы иужь иува псоми Къемэт махуэр 
къэсыху! 

Ди къуэшхэ, ди шыпхъухэ! Алыхь 
Лъэщым щIым тет псори езым и Iущы-
гъэм хуэфащэ мурад хэхам къыхуи-
гъэщIри, дунеягъэм къызэщIиубыдэу 
 хъуар цIыхум и унафэм щIигъэуващ. 
Нэрылъагъу дыдэщ дунеягъэм и дэтхэнэ 
Iыхьэри цIыхум и зыужьыныгъэмрэ ар зы-
гъэтыншынумрэ хуэгъэпсауэ зэрыщытыр. 
Абы къыхэкIыу, щIэныгъэншагъэщ цIыху 
цIыкIур мурад хэхам хуэмыгъэпсауэ ду-
нейм къытехьауэ, ар ауэ сытми и зэш теун 
папщIэ къигъэщIауэ уи гугъэныр. 

Ауэ щыхъукIэ, цIыху мащIэ дыдэщ 
щIым къызэрытрагъэхьамкIэ къыхуаму-
радыр, Тхьэуэ Лъагэмрэ зыдэпсэу цIыху-
бэмрэ я пащхьэм щихь къалэныр зыхуэ-
дэр къызыгурыIуэр. 

Алыхьталэм КъурIэн лъапIэм цIыхум 
хъыбар къыщригъэщIащ абы и гъащIэм и 
мыхьэнэр Алыхьым къызэригъэщIар и 
фIэщ хъуныр, Абы и пщэ къыдилъхьа 
 къалэнхэр игъэзэщIэныр зэрыарар. Дэт-
хэнэ цIыхури хущIэкъупхъэщ щэныфIа-
гъым и лъагапIэм лъэIэсын папщIэ и 
хьэлым зригъэужьыну, Алыхьталэм фIэкI 
мыхъуну къыхуигъэува гъунапкъэхэм зэ-
ремыбэкъуэным хущIэкъуну, и дуней гъа-
щIэр зэрыщыту Ар арэзы къыхуэхъуным 
хуиубзыхуну. ГъащIэм дызэригъэунэху 
 гъуэгуанэ кIыхьыр зэпытча нэужьщ къы-
щыдгурыIуэр а къалэныр гъэзэщIа зэры-
хъуар. 

Алыхьым унафэ къытхуещI ди фIэщхъу-
ныгъэр фэрыщIыгъэншэу гурэ псэкIэ зет-
хьэну. Абы улъэIэсын папщIэ, уи гумрэ уи 
акъылымрэ щыхьэт къыбдэмыхъуу, пса-

лъэ къудейкIэ «Алыхьыр си фIэщ мэхъу» 
жыпIэкIэ зэфIэкIыркъым. Упсэуху уи пса-
лъэри уи IуэхущIафэри диным узэрыщи-
фIэщым, Алыхьталэм къыпхуигъэува 
къа лэнхэм уазэрыхуэпэжым щыхьэт те-
хъуэу щытын хуейщ, гъуэгу захуэм             
узэ рытемыгъуэщыкIыным, абы утри -   
шын пап щIэ мыхъумыщIагъэ куэдым 
укъыхуэ зыгъэбырсей шейтIаным къиIу-
щэщхэм зэрызыдумыгъэхьэхыным ухуэ-
сакъыу. 

Апхуэдэ щIыкIэу фIэщхъуныгъэ зыб-
гъэдэлъым и гъащIэм наIуэ къещI ар 
икIагъэм дихьэхахэм, цIыхум бзаджагъ 
кIэлъызехьэнымрэ абы гужьгъэжькIэ 
бгъэ дэтынымрэ нэрыгъ зыщIахэм зэра-
щымыщыр. 

ДинкIэ си къуэшхэ, си шыпхъухэ! Махуэ 
лъапIэм ипэ къихуэу фыкъыхузоджэ, си 
щхьэри къыхузоджэж еш фимыIэу фи 
фIэщхъуныгъэр евгъэфIэкIуэну, диным 
къыфхуигъэува пщэрылъхэм фатемып-
лъэкъукIыну, гукъэкIыфIхэмрэ захуагъэм-
рэ жэуаплыныгъэ хэлъу фыбгъэдыхьэну: 
а зырщ дунеягъэкIи ахърэткIи ехъулIэны-
гъэм ухуэзышэнур. 

КъБР-м ис псоми Къурмэн махуэ лъа-
пIэмкIэ (Хьидул Iэдхьа) гурэ псэкIэ со-
хъуэхъу! Дэтхэнэ зы унагъуэми ди рес-
публикэми Алыхьталэр мамырыгъэкIэ 
къыхуэупсэ, я фIэщхъуныгъэр быдэу, му-
радыфIкIэ къаIэт дэтхэнэ Iуэхуми ерыщу, 
къикIуэт ямыщIэу хущIэкъуфын хуэдэу. 
Алыхь ЛъапIэм солъэIу ди къурмэнхэр 
къа былу тIихыну, ди унэхэри ди унагъуэ-
хэри ерыскъырэ берычэтрэ щимыгъэщIэ-
ну. Псоми узыншагъэ быдэ, насып, бэIу-
тIэIуншагъэ, фIэщхъуныгъэ быдэ Алы  -
хьым къыдит! Фэри фи Iыхьлыхэми Алы-
хьым мамырыгъэр Iэпэгъу фхуищI!

КъБР-м и Муслъымэнхэм я дин 
IуэхущIапIэм и унафэщI, муфтий 

ДЗАСЭЖЬ Хьэзрэталий. 

Нобэ Къурмэн хьид махуэ лъапIэщ!

хъыщхьэм къищтащ я къэрал суве-
ренитетым теухуа унафэ икIи я къа-
лащхьэ Орджоникидзе нэхъапэм 
зэреджэу щыта Владикавказ цIэр 
иритыжащ.

Совет режиссёр, СССР-м и 
цIыхубэ артист, «Семнадцать мгно-
вений весны» фильм цIэрыIуэри нэ-
гъуэщI куэди тезыха Лиозновэ Та-
тьянэ къызэралъхурэ илъэс 97-рэ 
ирокъу.

Совет актёр, режиссёр, уэрэд-
жыIакIуэ, УФ-м и цIыхубэ артист 
Анофриев Олег къызэралъхурэ 
илъэс 91-рэ ирокъу.

Къэрал, парт лэжьакIуэ, политик 
Къущхьэ Гъумар къызэралъхурэ 
илъэс 94-рэ ирокъу.

Къэрал, жылагъуэ лэжьакIуэ, 
егъэджакIуэ, философие щIэны-
гъэхэм я доктор, техникэ щIэны-
гъэхэм я кандидат Хъурей Феликс 
и ныбжьыр илъэс 83-рэ ирокъу.

Сабий усакIуэ АфIэунэ Лиуан 
къызэралъхурэ илъэс 83-рэ 
 ирокъу.

УсакIуэ, драматург, АР-м гъуаз-
джэхэмкIэ щIыхь зиIэ и лэжьакIуэ, 
Адыгейм и цIыхубэ тхакIуэ Къуии-
къуэ Налбий къызэралъхурэ илъэс 
83-рэ ирокъу.

Совет дзэ кхъухьлъатэзехуэ-къэ-
хутакIуэ, полковник, профессор По-
пович Маринэ къызэралъхурэ 
илъэс 90 ирокъу.

Совет актрисэ, СССР-м и цIыхубэ 
артисткэ Чурсина Людмилэ и ныб-
жьыр илъэс 80 ирокъу.

Экономикэ щIэныгъэхэм я кан-
дидат, Кубанми АР-ми щIэныгъэхэм-
кIэ щIыхь зиIэ я лэжьакIуэ, ЩIДАА-м 
и академик, РАЕН-м, Нью-Йорк ака-
демием хэт ТIрахъуэ Энвер и ныб-
жьыр илъэс 74-рэ  ирокъу.

Урысей фигурист цIэрыIуэ, гъэса-
кIуэ, Олимп джэгухэм дыжьын, жэз 
медалхэр къыщызыхьа, дунеймрэ 
Европэмрэ я чемпион Жулин Алек-
сандр и ныбжьыр илъэс 58-рэ 
 ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэфIу щыщыты-
нущ. Хуабэр махуэм градус 34 - 36-
рэ, жэщым градус 21 - 24-рэ щыхъу-
нущ.

Бадзэуэгъуэм и 21,
бэрэжьей

Тыркумэным и медицинэ Iэна-
тIэм и лэжьакIуэхэм я махуэщ

Бельгием и лъэпкъ гуфIэгъуэ-
шхуэщ - 1831 гъэм къэралым и 

щхьэхуитыныгъэм теухуа деклара-
цэмрэ и конституцэмрэ къащтащ.

1613 гъэм Урысейм и пащтыхь 
 хъуащ Романов Михаил Фёдор и 
 къуэр. Романовхэ ящыщу аращ 
 пащтыхь тахътэм япэу итIысхьар.

1774 гъэм Урысеймрэ Тыркумрэ 
Кючук-Кайнарджий мамырыгъэ зэ-
гурыIуэныгъэр зэращIылIащ, 1768 - 
1774 гъэхэм а къэралитIым ира-
гъэкIуэкIа зауэр зэриухам и 
щыхьэту. 

1829 гъэм адыгэлI Хьэшыр Чылар 
япэ дыдэу Iуащхьэмахуэ и щыгум 
къуэкIыпIэ лъэныкъуэмкIэ дэкIащ.

1906 гъэм Урысейм и прави-
тельствэм и унафэщIу ягъэуващ 
мэкъумэш IэнатIэм щригъэкIуэкIа 
зэхъуэкIыныгъэхэмкIэ цIэрыIуэ хъуа 
Столыпин Пётр.

1917 гъэм Урысей правительствэм 
и унафэщI хъуащ Керенский Алек-
сандр. 

1941 гъэм нэмыцэ кхъухьлъатэхэр 
Москва япэу щхьэщыхьэри ла-
гъымхэр щрадзыхащ.

1994 гъэм Къэбэрдей-Балъкъэ-
рым и Къэрал гербыр, Къэрал 
ныпыр, Къэрал гимныр къащтащ.

Ди эрэм и пэкIэ 356 гъэм къалъ-
хуащ дзэзешэ цIэрыIуэ, Македоние 
къэрал лъэрызехьэм и къызэгъэпэ-
щакIуэ икIи и пащтыхь Македон-
ский Александр.

ТхакIуэ, Нобель саугъэтым и 
 лауреат Хемингуэй Эрнест къызэ-
ралъхурэ илъэси 122-рэ ирокъу.

Совет сурэтыщI, СССР-м и цIыхубэ 
художник Серов Владимир къызэ-
ралъхурэ илъэси 111-рэ ирокъу.

Совет футболист, СССР-м спор-
тымкIэ щIыхь зиIэ и мастер, олимп 
чемпион Стрельцов Эдуард къызэ-
ралъхурэ илъэс 84-рэ ирокъу.

Куржы уэрэджыIакIуэ цIэрыIуэ, 
СССР-м и цIыхубэ артисткэ Брегва-
дзе Нани и ныбжьыр илъэс 83-рэ 
ирокъу.

ТхакIуэ, драматург, актёр Задор-
нов Михаил къызэралъхурэ илъэс 
73-рэ ирокъу.

Урысей актрисэ цIэрыIуэ, УФ-м 
щIыхь зиIэ и артисткэ Гришаевэ 
Ноннэ и ныбжьыр илъэс 50 ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэфIу щыщыты-
нущ. Хуабэр махуэм градус 34 - 35-
рэ, жэщым градус 22 - 23-рэ щыхъу-
нущ.

УФ-м и Правительствэм и УнафэщI Мишустин Михаил 
Iэ щIидзащ Къэбэрдей-Балъкъэрым сом мелуан            
424,6-м щIигъу къызэрыхуаутIыпщынур къыщыгъэлъэ-
гъуа унафэм. А ахъшэр трагъэкIуэдэнущ еджакIуэ      
500-м ятещIыхьауэ Нарткъалэ щаухуэну школыщIэм. 
Унафэм зэрыщыубзыхуамкIэ, субсидиехэр нэгъуэщI 
щIыналъэ 28-ми яIэрыхьэнущ.

КъБР-м и Iэтащхьэ КIуэкIуэ Казбек къыхигъэбел-
джылыкIащ щIыналъэхэм егъэджэныгъэ IэнатIэм гулъытэ 
хэха мы зэманым зэрыщагъуэтыр - ар къыхэщауэ щытащ 
Урысейм и Президент Путин Владимир мы гъэм и 
мэлыжьыхьым Федеральнэ Зэхуэсым Зэрызыхуигъэзам. 
«Урысейм и Правительствэм и унафэр хуэгъэпсащ курыт 
еджапIэхэм щIэныгъэ щызрагъэгъуэтыну ныбжьыщIэ нэ-
хъыбэм Iэмал яIэным, зы кIуэгъуэу еджэхэм я бжыгъэм 
хэгъэхъуэным. ТыншыпIэ псори зыхэт, и теплъэкIи дахэ, 
сыткIи зыхуей хуэза иджырей школыр дэтхэнэ еджакIуэм 
дежкIи хъун  хуейщ лъагапIэщIэхэм нэсынымкIэ Iэма-
лыщIэхэр къезыт щIыпIэ», - къыхигъэщхьэхукIащ КIуэ-
кIуэм.

Нарткъалэ еджапIэщIэ щыухуэным мы гъэм щIадзэну я 
мурадщ, проектыр зэхалъхьакIэщ икIи школыр щащIыну 
щIыпIэри яубзыхуащ. Проектыр ягъэзэщIэнущ УФ-м 
«Егъэджэныгъэ IэнатIэм зегъэужьын» и къэрал програм-
мэу 2021 - 2023 гъэхэм ятещIыхьам хыхьэу.

2021 гъэм къыщыщIэдзауэ 2023 гъэ пщIондэ курыт 
еджапIэщIэу 6-м лэжьэн щыщIадзэнущ республикэм. 
Дызэрыт илъэсым яухынущ курыт еджапIищ - ныбжьыщIэ 
500 щIэхуэу Шэджэм къалэм, цIыху 250-м ятещIыхьауэ 
Солдатскэ станицэм, цIыху 440-м ятещIыхьауэ Ново-Ива-
новскэм щащIхэр. 2022 гъэм яухыну я мурадщ еджакIуэ 
785-рэ щIэхуэну Прохладнэ къалэм, цIыкIу 500-м яте-
щIыхьауэ Куба къуажэм дащIыхьыну еджапIэхэр. Абыхэм 
я ухуэныгъэр зэман гъунэгъум кърагъэжьэнущ.

Республикэм и щыхьэрми школыщIэхэр щыухуэн лэжьы-
гъэм адэкIи пащэнущ. Фигу къэдгъэкIыжынщи, 2019 гъэм 
Налшык щатащ Къэбэрдей-Балъкъэрым щынэхъ ин дыдэ 
33-нэ курыт еджапIэщIэр - сабий 1224-рэ щIэхуэу. Иджып-
сту яужь итщ иджыри еджапIищ къалащхьэм щыухуэным 
ехьэлIа Iуэхухэм. Абыхэм ящыщ зым ныбжьыщIэ 1500-рэ 
щIэхуэнущ.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъумпIылым вакцинэр 
зыхрегъалъхьэ

АДЫГЕЙ. Республикэм и Iэтащхьэ 
 КъумпIыл Мурат коронавирусым зэры-
зыщахъумэ вакцинэр зыхригъэлъ хьащ. 
Абы жиIащ ар уз зэрыцIалэм зэры-
пэщIэт Iэмал нэхъыщхьэу икIи шына-
гъуэншэу къызэрилъытэр, узыфэр 
къэувыIэнымкIэ зэрыхэкIыпIэфIыр. 

КЪУМПIЫЛЫМ 2020 гъэм и бжьыхьэм 
 къеуэлIащ уз зэрыцIалэр, антителахэри 
иIэ хъуат. Ауэ ахэр нэхъ мащIэ зэрыхъу-
жам, дохутырхэм я чэнджэщым тещIы-
хьауэ, езыми, и адэ-анэми, и Iыхьлыхэми 
зыхрагъэIуащ. Апхуэдэуи республикэм и 
цIыхухэр къыхуриджащ Iуэхум акъыл 
хэлъу бгъэдыхьэну, узыншагъэр хъумэ-
ныр псом япэ ирагъэщыну. 

НобэкIэ Адыгейм ис цIыху мин 70-м 
нэблагъэм вакцинэр зыхрагъэIуащ. 

Балли 100 зиIэхэм яIуощIэ

КЪЭРЭШЕЙ-ШЭРДЖЭС. Темрезов 
Рашид яIущIащ Зыуэ щыт къэрал экза-

Ди къуэш республикэхэм
менхэмкIэ балли 100 къэзыхьа ныб-
жьыщIэхэм.

ПРЕДМЕТ зэ мылIэужьыгъуэхэмкIэ 
балл нэхъыбэ дыдэ къэзыхьахэр цIыху 12 
мэхъу. Темрезовым къыхигъэщащ сабий 
губзыгъэхэм, зэчиифIэхэм уадэуэршэры-
ну зэрыгухэхъуэр, нобэ зыIэрагъэхьа 
 ехъулIэныгъэ иныр фIыгъуэ куэдым я 
 къежьапIэу зэры щытыр. 

Гъэ еджэгъуэ блэкIар школакIуэхэм я 
дежкIэ гугъуу щытами, нэхъыбэр унэм 
щIэсу еджами, зэрыгушхуэн гуп абыхэм 
зэрахэтыр, ныбжьыщIэхэр дэнэ кIуэуэ 
щеджэнуми зэрыхуитыр, щIэныгъэрэ Iэ-
щIагъэрэ зэрагъэгъуэта нэужь, республи-
кэр абыхэм зэрапэплъэр, къагъэзэжмэ, 
зэрыщыгуфIыкIынур ныбжьыщIэхэм яж-
ри Iащ Iэтащхьэм. 

КъэралитIыр
зэдолажьэ

АБХЪАЗ. Республикэм хамэ къэрал 
IуэхухэмкIэ и министр Кове Даур 
лэжьыгъэ IуэхукIэ Никарагуа къэралы-
гъуэм кIуащ. 

АР мы махуэхэм а къэралым и Iэта-
щхьэм IущIэнущ икIи щIыналъитIыр 
дяпэкIэ зэрызэдэлэжьэну жыпхъэхэр яуб-
зыхунущ. КъищынэмыщIауэ, министрыр 
хэтынущ Сандинист революцэр зэриухрэ 
илъэс 42-рэ зэрыхъум теухуа гуфIэгъуэ 
зэIущIэхэм. 

Фигу къэдгъэкIыжынщи, Никарагуам 
Абхъазым и щхьэхуитыныгъэр къилъы-
тащ 2008 гъэм фокIадэм и 3-м. 2009 гъэм 
къэралыгъуитIыр зэгурыIуащ дипломат 
зэхущытыкIэхэр я зэхуаку дэлъыну. 

НЭЩIЭПЫДЖЭ  Замирэ. 

Нарткъалэ курыт
еджапIэщIэ щаухуэн папщIэ
Къэбэрдей-Балъкъэрым сом мелуан 

424-рэ къыхуаутIыпщДи къурмэныр къабыл ухъу!

Гъуазджэ

Нэхущ Чэримрэ «Кабардинка» ансамблымрэ
  Витебск зыкъыщагъэлъагъуэ

КIуэкIуэ Казбек
цIыхухэм яIущIащ

Ди индексыр П 5894

«Адыгэ  псалъэр»
къезыгъэхьхэм  папщIэ
ПщIэ зыхуэтщI ди 

щIэджыкIакIуэхэ!
«Адыгэ псалъэ» газетыр 

зыIэрыхьэну хуейхэм хъы-
бар фыдогъащIэ - шы-
щхьэуIум (августым) къы-
щы щIэ дзауэ ар къев-
гъэхьын папщIэ Iэ щы-
щIэвдз хъунущ  Урысей 
пощ тым и дэтхэнэ 
IуэхущIапIэ ми.

Мази 5-м «Адыгэ пса-
лъэ» газетым и  уасэр сом 
582-рэщ.

Къэбэрдей-Балъкъэрым ис муслъымэнхэм си гум къыбгъэдэкIыу сохъуэхъу Къур-
мэн хьид махуэ лъапIэмкIэ. 

Муслъымэн мелуанхэм илъэс къэс ягъэлъапIэ цIыхур псэ къабзагъэм, гущIэгъум 
хуэзыущийр, фIым и къарур гъащIэм зэрыщытепщэм и дамыгъэу щыт а махуэр.

А махуэшхуэм и лъабжьэщ псэкупсэ къулеигъэхэр - гумащIагъэр, захуагъэр, хьэл-
щэн зэтетыр, мамырыгъэм и телъхьэу щытыныр, ахэрщ зыгъэбыдэр лъэпкъхэм пщIэ 
зэхуащIыныр, зэныбжьэгъугъэр, зэкъуэтыныгъэмрэ фIым телэжьэнымрэ.

Шэч къытесхьэркъым Къэбэрдей-Балъкъэрым и муслъымэнхэр, ислъамым и хаб-
зэфIхэм тету, я гурылъхэмрэ я IуэхущIафэхэмрэ фIым хуаузэщIурэ республикэм и 
жылагъуэ Iуэхухэм дяпэкIи жыджэру зэрыхэтынум, дин зэмыщхь зезыхьэ лъэпкъхэм 
яку дэлъ зэпыщIэныгъэхэр, зэгурыIуэныгъэр, мамырыгъэмрэ зэпIэзэрытагъымрэ 
гъэбыдэным адэкIи зэрытелэжьэнум.

Республикэм щыпсэу псоми сохъуэхъу узыншэу, зэIузэпэщу, насыпыфIэу, къра-
хьэжьэ IуэхуфIхэм щехъулIэу псэуну!

Къэбэрдей-Балъкъэр Республикэм и Iэтащхьэ  КIУЭКIУЭ Казбек.

Къэбэрдей-Балъкъэр Республикэм
и Iэтащхьэр Къурмэн махуэшхуэм
ирихьэлIэу цIыхухэм зэрехъуэхъур

Щапхъэ

Ди  махуэгъэпс

Бахъсэн  щIыналъэ

Ди  газетым  и  ныбжьэгъу  пэжхэр

Къэбэрдей-Балъкъэр 
къэ рал университетыр зэ-
рыщIагъэтIысхьэ Iуэху-
гъуэхэм щIэгъэхуэбжьауэ 
зэрыхыхьэрэ мазищ дэ-
кIащ. Мэкъуауэ гъуэм и 12-р 
зэрыщIэ тIысхьэ тхылъхэм 
я къе Iы хыным и иужьрей 
махуэу щыта пэтми, абыхэм 
хэп лъэныр, зэхэдзыныр, 
тхы лъымпIэхэм я зэхэзе-
кIуэм кIэлъыплъыныр 
иджы ри увыIакъым, уеб-
лэмэ лэ жьыгъэ нэхъыбэ 
пыщIащ.

КъБКъУ-м щIэгъэтIыс хьэ-
нымрэ IэщIагъэм зэрыхуа у-
нэтI лэжьыгъэр къызэгъэ-
пэщынымкIэ и проректорым 
и къалэнхэр зыгъэзащIэ 
 Хъурей Арсен къызэрыхи-
гъэщамкIэ, мэкъуауэгъуэм 
и 12-м ирихьэлIэу универси-
тетым IэщIагъэрэ щIэны-
гъэрэ щызрагъэгъуэтыну 
 хуейуэ я тхылъымпIэхэр къэ-
зытам я бжыгъэр цIыху ми-
нищрэ щитхум щIегъу. Нэ-
гъабэрей щIэтIысхьэгъуэм        
а пIалъэ дыдэм ирихьэлIэу 
зи тхылъхэр къэзытахэм я 
 бжыгъэм уеплъмэ, минкIэ 
нэхъыбэщ. Абы ущымыгу-
фIыкIынкIи Iэмал иIэкъым.

«Мэкъуауэгъуэм и 12-р ди 
университетым къыщIэ тIыс-
хьэну хуейхэм я тхылъхэр 
 къатыну Iэмал щаIа иужьрей 
махуэт, - жиIащ КъБКъУ-м 
щIэтIысхьэным епха Iуэху-
гъуэхэр къызэгъэпэщыным-
кIэ и къудамэм и унафэщI, 
педагогикэ щIэныгъэхэм я 
кандидат Табыщ Тимур. - 
Иужьрей махуэщ жытIэу 
къэдгъэлъэгъуа пIалъэр зы-
теухуар университет кIуэ-
цIым къыщызэрагъэпэщы-
ну гъэунэхуныгъэхэм хыхьэ-
нухэращ. Ар яхуэгъэпсауэ 
щытынущ къэралым и 
мылъкукIэ бакалаврым и 
программэхэмрэ IэщIагъэ 
пыухыкIахэр зэрызрагъэ-
гъуэт программэхэмкIэ 
еджэ ну хуейхэм. Мы экза-
мен лIэужьыгъуэм хыхьэ-
нущ IэщIагъэ щрагъэгъуэт 
курыт еджапIэхэр къэзыуха-
хэр, щIэныгъэ нэхъыщхьэ 
зиIэхэр, бакалавриатыр е 
магистратурэр къамыухауэ 
ар зэзыгъэпэщыжыну е зи 
еджэныгъэр и кIэм нэзыгъэ-
сыжыну хуейхэр, зи узынша-
гъэкIэ сэкъат зиIэхэр, зе-
иншэхэмрэ адэ-анэ зы щхьэ-
щымытыжхэмрэ, хамэ къэ-
рал къикIахэр. Ахэр хуитщ 
Зыуэ щыт къэрал экзамен-

УФ-м и НэгъуэщI къэрал 
IуэхухэмкIэ министерст-
вэм и лIыкIуэ Захаровэ 
 Марие Тыркум ис адыгэ-
хэм зэрышэрджэсыр жа-
Iэну хуимыту, зэрыадыгэр 
къызыхэщ дэфтэри зэра-
мыхьэу лъэхъэнэ гугъу 
къызэрызэранэкIам и 
 гугъу зэрищIрэ куэд 
 щIакъым. 

ДУНЕЙМ щызэбгрыдза 
адыгэ къуэпсхэр зэшэ-
лIэжын мурадкIэ Iуэху да -
хэ куэд къезыхьэжьэу 
 екIууи зэфIэзыха, Тыркум 
щыпсэу ди лъэпкъэгъу-
хэмрэ хэку рысхэмрэ я зэ-
хуаку щызэприша лъэ-
мыжхэм къикIуэтрэ ешрэ 
имыIэу зэры тетымкIэ зи 
цIэр дэнэкIи щыIуа Емуз - 
хэ Баязыт и адыгэ унэ -      
цIэр Тыркум щы зэрихьэ 

АдыгэбзэкIэ къыдэкI газетым и ныб-
жьыр 2024 гъэм илъэсищэ ирикъунущ. 
Ар ди лъэпкъым дежкIэ махуэ лъапIэу сэ 
къызолъытэ. Сыт щхьэкIэ жы пIэмэ, 
адыгэм илъэс 97-рэ ипэкIэ газети тхылъи 
диIакъым, диIами, еджэфынур мащIэ 
дыдэт.

ОКТЯБРЬ революцэм лъэпкъ цIыкIухэм 
къытхуихьащ ди еджэнри тхыгъэри. Пэжщ, 
апхуэдэу жыпIэмэ, иджы зи жагъуэ хъу-
хэри щыIэщ. Сэ къызэрыслъытэмкIэ, ре-
волюцэм иужькIэ адыгэм ди щэнхабзэм, 
ди щIэныгъэм, ди гъэсэныгъэм, ди эконо-
микэм заужьынымкIэ лэжьыгъэ ин ири-
гъэкIуэкIащ дэ фIыуэ  тлъагъу ди адыгэ га-
зетым.

Сэ си щхьэр къэсщтэнщи, гъащІэм 
 хузиIэ си еплъыкІэр куэдкІэ нэхъыфІ 
ищІурэ илъэс 70-м щІигъуауэ къыздогъуэ-
гурыкlуэ ар. Абы япэ дыдэу сыщрихьэлІар 
Хэку зауэшхуэр щекІуэкl лъэхъэнэрат. 
Жэщри махуэри я зэхуэдэу колхозхэтхэр 
губгъуэм итт: вэрт, сэрт, пщІэрт, гъавэ 
 Іуахыжырт, мэкъумылэ ягъэхьэ зы рырт.

Дэ нэхъыщІэхэри абыхэм дэІэпыкьуэгъу 
дахуэхъурт: псы къахуэтхьырт, щІэпыр 
 культивацэ щащІкІэ, гъавэ къыщрашкlэ , 
вы Іумпlэ тlыгът, щывэкІэ выщхьэтесу, 
 прицепщикыу дылажьэрт, комбайным 
гуэдз щыІуихыжкІэ, хьэуазэ къигъэдзу 
дылажьэрт, гъавэр элеваторым шыгукІэ, 
выгукІэ тшэрт.

А зэман гугъум шэджагъуэ зыгъэпсэху-
гъуэ къэс «Къэбэрдей пэж» газетым зауэм 
теухуауэ тет хъыбархэм, республикэм, къэ-
ралым щекIуэкI Iуэхухэм лэжьакIуэхэм 
 къахуеджэрт учётчикыу лажьэ Къардэн 
Башир, ЛIуп Хьэжысмел, Балъкъыз Хьэ-
кIашэ сымэ. Тхыгъэхэр теухуат ди Дзэ 
Плъыжьыр ипэкIэ кIуэн, ди текIуэныгъэр 
къэгъэблэгъэн папщIэ екIуэкI лэжьы-
гъэхэм, зауэм Iут ди лIыхъужьхэм ди лэ-
жьакIуэхэм зэрызыкъыхуагъазэ пса-
лъэхэм.

А зэманым телевизор щыIэтэкъым, ра-
диор нэмыцэ зэрыпхъуакIуэхэм зэхакъу-
тауэ лажьэртэкъым. Къэралым, республи-
кэм щекIуэкI Iуэхур кърипщIэну щыIэр 
 газетырат. Абы тет къыхуеджэныгъэхэр 
зылъагъу лэжьакIуэхэм къаруущIэ яIэу я 
IэнатIэм пэрыувэжырт. Ди кохозхэтхэм я 
лэжьыгъэфIым теухуауэ сэри си тхыгъэ 
цIыкIу газетым къытехуауэ щытащ икIи 
абы лъандэрэ зэныбжьэгъуфIу дыкъызэ-
докIуэкI. Абы къыщыщIэдзауэ нобэр къыз-
дэсым сэ Iэ тызодзэ ди адыгэ газетым.

Зауэ лъэхъэнэми абы и ужькIи пощтзе-
хьэу лэжьахэу Джыназ Дзадзырэ, Фокъуэ 
Жилэ (я хьэдрыхэ фIы Тхьэм ищI) сымэ 
 районым, япэщIыкIэ Вольнэ Аул, итIанэ 
Нартан шууэ кIуэурэ, уэшх къешхми уэс 
къес ми къамыгъанэу, газетхэр, письмохэр 
и чэзум къытIэрагъэхьэу щытащ.

1956 - 1957 гъэхэм ди институтым и сту-
дентхэр гъэмахуэ зыгъэпсэхугъуэ зэма-
ным Къэзахъстаным щIыщIэ къаIэтым 
дыхэту дыщылэжьащ. Абы дэнэ къыщи-
кIынт адыгэ газетыр? АтIэми дыкъэкIуэжа 
иужь институтым и читальнэ залым сы-
щIэтIысхьэрти, махуитI-щыкIэ сыщIэст, 

къыс Iэрымыхьа къыдэкIыгъуэхэр щIэз-
джыкIыжу.

Ноби аращ. Сыкъэтыну зыщIыпIэ сыкIуа-
мэ, унэм исхэм я къалэнщ зы газет мычэму 
сыкъэкIуэжыху схуахъумэну.

А къомыр къыщІезгъэкІуэкlыр уи бзэкlэ 
къыдэкl газетыр уи гум кьызэрыдыхьэм 
хуэдэу нэгъуэщI зы къыдэкIыгъуи зэрып-
хуэмыхъунур хьэкъыу спхыкIауэ сощIэри 
аращ. Ауэ, ди жагъуэ зэрыхъущи, ар адыгэ 
унагъуэ мащІэ дыдэщ зэрыхьэр. Иджып-
сту «Адыгэ псалъэ» газетым и тиражыр 
зэрыхъур 1777-рэщ. Ар ди адыгэ лъэпкъым 
и дежкIэ сфIэмащIэ дыдэщ.

УщрихьэлIэ щыIэщ къулыкъуфI яIыгъыу, 
ахъшэфI къахьу, ауэ я бзэкIэ къыдэкI 
 га зетыр къызыIэрымыхьэ адыгэхэм. 
«Щхьэ «Адыгэ псалъэ» газетым Iэ тумыд-
зэрэ?» - жыпIэмэ, «Сэ адыгэбзэкIэ сыкъ-
еджэфыркъым», жэуапыр къозытхэми 
уахуозэ. Ар дауэ? Сэ слъэкIамэ, зи бзэкIэ 
къемы джэфхэм къулыкъуфIи естынтэ-
къым. 

Газетым и тиражыр зэрымащIэм нэ-
гъуэщI щхьэусыгъуэ гуэрхэри иIэщ. Абы-
хэм ящыщу сэ къызолъытэ и уасэм нэ-
хъыжьхэм я пенсэ мащIэр зэрыпэ мы-
лъэщыр, нэхъыщIэхэм адыгэбзэкIэ къы-
дэкI закъуэр зэрапэсыркъым.

Колхоз, совхоз, фабрикэхэр, лэжьакIуэ 
пашэхэр щыIэжкъым.

СССР-м и лъэхъэнэм щыгъуэ адыгэ 
 унагъуэ къэс ди бзэкIэ къыдэкI газетыр 
 къаIэрыхьэу щытащ. Адыгэбзэр кIуэдыжы-
нущ, жари махуэ къэс топсэлъыхьхэр, ари 
гузэвэгъуэшхуэщ. Къалэ сабийхэр къохъу, 
я анэбзэр ямыщIэу. Ди нэхъыжьхэм зэ-
рагъэпэща къэрал мылъкур къэзымы лэ-
жьахэм зэрызрахьэлIэжыр къэзыгъэлъа-
гъуэ тхыгъэхэр, фельетонхэр нэхъыбэу 
къытехуэн хуейщ. 

Дэтхэнэ зыми елъагъу къэралым цIыхуу 
исым я процент 80-м щIигъур тхьэмыщ-
кIагъэм зэрыхуэкIуэр, ауэ абы теухуауэ ди 
«Адыгэ псалъэм» мащIэ дыдэщ къыте-
хуэр. Иджы демократиещ жыдоIэ. Ямы-
дэж компартым и тетыгъуэм фIыуэ 
лажьэри дыгъуэгъуакIуэри зэхэгъэкIауэ 
 газетым къытрадзэу щытащ, къэрал 
мылъ кум Iэ щIыIэкIэ хэIэбэхэм, зи къулы-
къур зи щхьэкIэ, зи унагъуэкIэ къэзы-
гъэсэбэпхэм я цIэ къраIуэфырт. Иджыри 
мащIэкъым апхуэдэхэр. Газетым и Iэмал-
хэр къэдгъэсэбэпурэ, ахэр хэIущIыIу щIын 
хуейщ. 

«Адыгэ псалъэ» газетым мы зэманым, 
сэ сызэреплъымкIэ, лэжьакIуэфIхэр иIэщ, 
си гугъэщ абыхэм зи гугъу сщIахэр яху-
зэфIэкIыну. Ди газетым адыгэбзэ зымы-
щIэхэр хуейкъым, абы хуейр дэращи, къы-
хуедвгъаджэ дэтхэнэ зы адыгэри и бзэкIэ 
къыдэкI «Адыгэ псалъэр» къыIэрыхьэ -
ным. 

Газетым и лэжьакIуэхэм сынывохъуэхъу 
узыншагъэ фиIэу, лъэпкъ зыужьыныгъэм 
хуэгъэпса фи мурадыфIхэр къывэхъулIэу, 
нэщхъеягъуэм фыпэIэщIэу дуней дахэм 
фытетыну.

ЛIУП Нурхьэлий, 
Джэрмэншык къуажэм и Ветеранхэм я 

зэгухьэныгъэм и тхьэмадэ. 

«Зелёная компания» ООО мэкъумэш 
IэнатIэу Кременчуг-Константиновкэ, 
 Бахъсэнёнкэ (Къэсейхьэблэ) къуажэхэм 
щылажьэм губгъуэ хьэсэхэм джэш-
хъурейр (горох) бэву къыщрахьэлIэ-
жащ. 

МЫ МАХУЭХЭМ ирихьэлIэу гектар 500-м 
щIигъу Iуахыжати, абы тонн мини 2,3-м 
нэблагъэ къытрахащ. Гектарым къытекIар, 
ику иту, центнер 45-м нызэрохьэс. 

КърахьэлIэжам и нэхъыбапIэр консерв 
заводхэм яшащ. ЖыпIэнурамэ, рес пуб-
ликэм и апхуэдэ IуэхущIапIэхэм щы-
лажьэхэм мы гъэм я мурадщ нэгъабэ яху-
зэфIэкIам щIрагъэгъуу, хадэхэкIрэ пхъэ-
щхьэмыщхьэу зэхалъхьэну фIэIугъэр, 
ком потым я бжыгъэр, псори зэхэту, банкI 
мелуан 304-м нагъэблэгъэну. 

ЧЫЛАР Аринэ,
Бахъсэн щIыналъэм и

пресс-IуэхущIапIэм и унафэщI.

Зи гугъу тщIы Iуэхугъуэр гъэлъэпIэн щыщIадзар 
Хрущёв Никитэ ди къэралым и Iэтащхьэу щыщытарщ. 
Ар щытета илъэсхэм ящыщу 1957 гъэм СССР-м и Совет 
Нэхъыщхьэм и Президиумым унафэ къыдигъэкIат 
Металлургым и махуэ хэгъэунэхукIыным ехьэлIауэ. 

КЪЫЗЫХАХАРИ гурыIуэгъуэт. Хэку зауэшхуэм и лъэ-
хъэнэм ди къэралым и экономикэм хэщIыныгъэ ин 
игъуэтат. Ар зэтегъэувэжынымрэ зэрыщытам нэхърэ нэхъ 
лъэщыжу зыкъегъэIэтынымкIэ металлургие про мыш-
ленностым и мыхьэнэр зэрыин дыдэр къалъытэри, а 
унэтIыныгъэм щыхэIэтыкIыпхъэ махуи хухахат. 

Совет Союзыр лъэлъэжа иужькIи, Металлургым и махуэр 
ди къэралым гъэлъэпIэн щыщагъэтакъым. ИкIи, къы-
зэрырахьэжьэрэ 64-нэу, мы гъэми, СНГ-м хыхьэ къэралхэм 
ящыщу, гулъытэ хэха абы щыхуащIащ УФ-м, Украинэм, 
Беларусым, Къэзахъстаным.

Металлургым и махуэр зэдайщ гъущI лIэужьыгъуэхэм 
ящыщу фIыцIафэу къалъытэхэми, щхъуэкIэплъыкIэхэми 
хэлэжьыхьыжыным хуэIэзэ IэщIагъэлIхэми, къырылъэ 
щIыпIэхэм пцIий къыщIэзых шахтёрхэми, нэгъуэщIхэми. 

Ди гуапэ зэрыхъунщи, металлург промышленностым 
телажьэ IуэхущIапIэхэр мы зэманми къэралым щы-
мащIэкъым. Абыхэм нобэми уащрохьэлIэ Челябинск, 
Магнитогорск, Старый Оскол, Липецк, Череповец хуэдэ 
къалэшхуэхэм, нэгъуэщIхэми. 

Металлургием мыхьэнэ ин щрат щIыналъэхэм мы 
махуэм гуфIэгъуэ Iуэхугъуэхэр куэду щызэхашэ: мы 
унэтIыныгъэм щаIэ ехъулIэныгъэхэм нэIуасэ уахуэзыщI 
парадхэр щрагъэкIуэкI, спорт зэхьэзэхуэхэр, зэпеуэ зэ мы-
лIэужьыгъуэхэр къыщызэрагъэпэщ, IэнатIэм телажьэ 
заводышхуэхэм экскурсхэр, мастер-классхэр щаухэс, 
IэмэпсымэщIэхэр лажьэу щрагъажьэ, гъуазджэм хуэ-
Iэзэхэм я IэдакъэщIэкIхэр щагъэлъагъуэ. 

Металлургым и махуэр гъэмахуэкум зэрырагъэхьэлIам         
и фIыгъэкIэ, гуфIэгъуэ Iуэхугъуэхэм я нэхъыбэр пщIан-
тIэхэм, уэрамхэм, уеблэмэ, щIыуэпсым нэхъ пэ гъу нэгъу 
утыку зэлъыIухахэм щокIуэкI. Ауэ щыхъукIи, махуэщIым 
хэтыну хуейхэм я бжыгъэр а Iуэхугъуэми хегъахъуэ.

КЪУМАХУЭ Аслъэн.

ЩIэтIысхьэгъуэм и гуащIэгъуэщ

хэр ятыну е университетым 
къызэригъэпэщ гъэунэху-
ныгъэхэм хыхьэну, зэры щIэ-
тIысхьэну тхылъымпIэхэр 
къыщаткIэ балл бжыгъэу 
 къагъэлъагъуэр ирагъэ фIэ-
кIуэн папщIэ».

КъБКъУ-м щекIуэ кIыну 
гъэунэхуныгъэхэм хы хьэ ну-
хэм дэтхэнэми Iэмал иIэнущ 
къэралым и мылъкукIэ 
еджэ нухэм яхэхуэнуи зэгу-
рыIуэныгъэ зэращIы лIэу 
пщIэ зыщIат программэ-
хэмкIэ еджэнуи. Урысейм 
щыщу гъэунэхуныгъэхэм 
хыхьэу пщIэ зыщIат програ-
ммэхэмкIэ еджэну гупыж 
зыщIхэм IэмалитI яIэщ. 
Зыуэ щыт къэрал экзамен-
хэм япкъ иткIэ къахьа балл-
хэм тещIыхьа зэры щIэ-
тIысхьэ тхылъымпIэхэр шы-
щхьэуIум и 25 пщIондэ 
 къатыну хуитщ, ауэ универ-
ситет кIуэцIым щекIуэкIыну 
гъэунэхуныгъэхэм хыхьэну-
хэм я тхылъымпIэхэр шы-
щхьэуIум и 10 пщIондэ къа-
тын хуейщ.

ЗэгурыIуэныгъэ зэращIы-
лIэу пщIэ зыщIат програм-
мэхэмкIэ еджэну хуейуэ 
 хамэ къэрал къикIхэмрэ 
къэ рал гуэрми и цIыхуу 
щымытхэмрэ зэры щIэ тIыс-
хьэ тхылъымпIэхэр шы-
щхьэуIум и 23 пщIондэ 
къыIахынущ. Зи тхылъхэр 
къэзытахэм яхэтщ Конгэм, 
 Узбекистаным, Сирием, 
Иорданием, Египетым, Ин-
дием щыщ щIалэгъуалэр. 
Урысейм и гугъу пщIымэ, ди 
университетым нэхъыбэрэ 
къыщIотIысхьэ Къэрэшей-
Шэрджэсым, Осетие Ищ-
хъэрэм, Шэшэным, Ингу-
шым, Дагъыстэным къикIа-
хэр.

КъБКъУ-м щIэтIысхьэ-
нухэм я тхылъымпIэхэм хэп-

лъэ гупым цIыхуищэм нэ-
благъэ хэтщ. Абы хохьэ 
унафэщI гупым щыщхэри, 
егъэджакIуэхэри, еджакIуэ 
пажэхэри. А гупым хэтщ: 
КъБКъУ-м и ректорым и 
 къалэнхэр пIалъэкIэ зыгъэ-
защIэ Алътуд Юрэ (уна-
фэщIщ), КъБКъУ-м щIэ-
гъэтIысхьэнымрэ IэщIа -
гъэм зэрыхуаунэтI лэжьы-
гъэр къызэгъэпэщынымкIэ 
и проректорым и къалэнхэр 
зыгъэзащIэ Хъурей Арсен 
(унафэщIым и къуэдзэщ), 
КъБКъУ-м щIэтIысхьэным 
епха Iуэхугъуэхэр къызэ-
гъэпэщынымкIэ и къудамэм 
и унафэщI Табыщ Тимур 
(жэуап зыхь секретарщ). 
Гупым и лэжьыгъэхэр къы-
щIэтIысхьэхэм елъытауэ 
унэ тIыныгъэ зыбжанэу гуэ-
шащ. Апхуэдэу жэуап зыхь 
секретарым и нэIэ ятетщ 
IуэхущIапIэ зэмылIэужьы-
гъуэхэм къабгъэдэкIа жэр-
дэмыр и лъабжьэу еджакIуэ 
къакIуэхэм ядэлажьэ Iэна-
тIэм, бакалавриатымрэ 
IэщIа гъэ зэрызрагъэгъуэт 
программэхэмкIэ IэнатIэр, 
магистратурэм, аспиран-
турэм, ординатурэм кIуэхэм 
щхьэхуэ-щхьэхуэу ядэлажьэ 
IэнатIэхэм, IэщIагъэ щра-
гъэгъуэт курыт еджапIэхэр 
къэзыухахэм я тхылъхэр 
 къезыIых IэнатIэм, хамэ 
къэрал къикIхэмрэ къэрал 
гуэрми и цIыхуу щымыт-
хэмрэ я тхылъымпIэхэр зэ-
зыгъэуIу IэнатIэм, зэгу ры-
Iуэныгъэ зэращIылIэу пщIэ 
зыщIат программэхэмкIэ 
еджэну хуейхэм а Iуэху-
тхьэбзэр къахузэзыгъэпэщ 
IэнатIэм, чэнджэщэгъухэм, 
нэгъуэщIхэми.

Лэжьыгъэ екIуэкIыр 
ягъэпсынщIэ чэнджэщэгъу-
хэм. А къалэныр ягъэзащIэ 

КъБКъУ-м и къудамэхэм я 
унафэщIхэмрэ абыхэм я 
 къуэдзэхэмрэ. Абыхэм я 
лэжьыгъэр зэрегъэуIу 
 КъБКъУ-м щIэгъэ тIыс хьэ-
ным щыхуагъэхьэзыр Iэна-
тIэмрэ IэщIагъэм зэры-
хуаунэтI лэжьыгъэр къызэ-
гъэпэщынымкIэ и къуда -
мэм и унафэщI КIэрашэ 
Аксанэ. ЩIэтIысхьэгъуэм 
еп ха Iуэхугъуэхэр екIуэ-
кIыхукIэ жэуап зыхь секре-
тарым и къуэдзэ къалэныр 
абы и пщэ дэлъынущ.

Апхуэдэу, лэжьыгъэм и 
курыкупсэм хэтщ еджэны-
гъэми жылагъуэ Iуэхухэми 
къыщыхэжаныкIа, пщэрылъ 
ящыпщIыр жыджэру зыгъэ-
защIэ гупыр, волонтёр ныб-
жьыщIэ тIощI хуэдиз хъууэ. 
Абы и ныкъуэр зэры щIэ-
тIысхьэ тхылъымпIэхэм я 
электрон щапхъэхэр гъэхьэ-
зырыным епхауэ мэлажьэ, 
адрей ныкъуэр къакIуэ-на-
кIуэхэм, щIэупщIэхэм япы-
щIащ, здэкIуэнумрэ зыбгъэ-
дыхьэнухэмкIэ ягъэгъуазэу.

Абы къищынэмыщIауэ, я 
гугъу щIыпхъэщ техникэ 
хуэIухуэщIэхэмкIэ секретарь 
35-рэ зэрыщыIэм. Ахэр 
зэрыщIэтIысхьэ тхылъым-
пIэхэр «Къэрал Iуэхутхьэб-
зэхэр» къэрал сервисым е 
КъБКъУ-м и къэпщытакIуэ 
гупым и сайтым илъхьэ-
нымкIэ щIэгъэкъуэн мэхъу. 
Техникэ Iуэхугъуэхэм пыщIа 
секретархэм тхылъымпIэхэр 
сервисым ирагъэзэгъа нэ-
ужь, лъэIу тхылъхэр щап-
хъэм тету ягъэхьэзыр, тхы-
лъымпIэхэр зыхуей-зы хуэ-
ныкъуэкIэ щIапщытыкI, унэ-
тIыныгъэхэр яубзыху, зэпэщ 
хъуа тхыгъэхэр «1С: Уни-
верситет»-кIэ зэджэ хъы-
барылъэм иралъхьэ. Псори 
зэхэту зы цIыхум и тхылъым-
пIэхэр мы жыпхъэм тету 
гъэхьэзырыным дакъикъэ 
20 - 30 хуэдиз ехь.

«КъБКъУ-м и институтхэ-
ми, медицинэ факультет -
ми, колледжиплIми щеджэ 
студентхэм куэдрэ сахэп-
лъащ щIэтIысхьэнухэм я 
тхылъымпIэхэр къеIызых 
гупым и лэжьыгъэм къы-
хэпшэ хъун гуращэкIэ, - жеIэ 
Табыщ Тимур. - ТхылъымпIэ 
зэгъэзэхуэкIэмрэ лэжьы-
гъэм и къызэгъэпэщыкIэ 
 хъунум теухуа теориемкIэ 
абыхэм си деж мазэм 
 нэб лагъэкIэ зыщагъэсащ. 
 Пра к тикэ Iыхьэм и гугъу 
пщIымэ, волонтёрхэм япэ 

лъэбакъуэхэр щачащ 
 КъБКъУ-м и сайтым, къы-
щIэтIысхьэну хуейхэм абдеж 
къыщызэIуаха напэ кIуэцI-
хэм дэлажьэурэ. ИужькIэ, 
Iуэхум хэгъуэза нэужь, ахэр 
тхылъымпIэ къекIуэкIхэр 
зэзыгъэуIу «1С» хъыба ры-
лъэр зыгъэлажьэ Центрым 
и унафэщI Денисенкэ Вла-
димиррэ КъБКъУ-м инже-
нер-техникэ хуэIухуэ щIэ-
хэмрэ хъыбарылъэ техно-
логиехэмкIэ и IуэхущIапIэм  
и унафэщI Лазарев Лео-
нидрэ я деж щекIуэкI прак-
тикэ курсым хэтащ. Къыхэ-
гъэщын хуейщ, зи цIэ къис-
Iуа IэщIагъэлIхэр ди лэжьы-
гъэхэр зэфIыхьа хъун 
пап щIэ щIэгъэкъуэнышхуэ 
къызэрытхуэхъуар. ЩIалэ-
гъуалэ къыхэтхар зэрыжы-
джэрым къищынэмыщIауэ, 
куэдым гулъытэ хуаIэу икIи 
екIуэкI лэжьыгъэр яфIэ-
гъэщIэгъуэну къыщIэкIащ. 
Ди еджапIэм япэ къыдыхьэ 
ныбжьыщIэхэм я гуращэр 
ядэIыгъыным, къыхаха гъуэ-
гум хущIемыгъуэжу ири-
кIуэным теухуауэ абыхэм 
ирагъэкIуэкI псалъэмакъ-
хэм мыхьэнэ яIэщ. Абыхэм 
университетым и пщIэр 
къызэраIэтым гу лъумытэн-
кIэ Iэмал иIэкъым».

КъБКъУ-м щIэтIысхьэ-
нухэм я тхылъымпIэхэм 
хэплъэ гупыр махуэ къэс 
сыхьэти 8-м щегъэжьауэ    
18-м нэс зэпымыууэ мэ-
лажьэ.

«Япэ лъэбакъуэхэр гъа-
щIэм хэзычэ ныбжьыщIэхэм 
я нэгум ущиплъэкIэ, хъуап-
сэрэ гугъапIэу иплъагъуэм 
улэжьэну, зыхуежьа Iуэху-
гъуэхэр ящыбгъэпсынщIэну 
уи гур хуэщIа мэхъу. Ма-
хуэщIэм цIыхущIэрэ гуп сы-
сэщIэу къишэм къегъэлъа-
гъуэ дызыхэт лэжьыгъэм и 
мыхьэнэр зэрыиныр, щы-
тыкIэ къызэрымыкIуэхэр 
 зэ фIэхыным хуэунэтIауэ зэ-
рыщытыр. IэнатIэрэ щIэны-
гъэрэ зригъэгъуэтыну хуей-
уэ ди деж къакIуэм и 
 мурадыр дэтIыгъым и мы-
закъуэу, и Iэмалхэми худо-
гъэплъэкIыж, кIуэрабгъухэр 
идогъэлъагъу. Къытщохъу 
ди лэжьыгъэмкIэ куэдым 
ящIа мурадхэм нэхъ ялъэ-
IэсыгъуафIэ тщIыуэ, зэ-
рыхъукIи ар нэхъри дгъэп-
сынщIэнущ. «Седжэнущ, 
IэщIагъэ зэзгъэгъуэтынущ» 
жызыIэм удэIэпыкъуныр, 
 гъуэгу етыныр зыхуэлажьэр 
ди университетым и за-
къуэкъым, атIэ ди щIына-
лъэм, ди лъэпкъым я къэ-
кIуэнуми къыгуэх имыIэу 
 епхащ», - къызэщIекъуэж и 
гупсысэр Табыщ Тимур.

ЩХЬЭЩЭХУЖ  Инал.

ХъыбарегъащIэ Iэмалхэм ящыщу газе -
тыр цIыхубэм куэд лъандэрэ къадекIуэкI, 
жылагъуэм хъыбарыщIэхэр щызэбгры-
гъэкIыныр, къэрал унафэр хэIущIыIу 
щIыныр, щIэджыкIакIуэхэм я Iуэху еп-
лъыкIэхэр наIуэ къащIыныр, бэр Iуэхугъуэ 
зэмылIэужьыгъуэхэм къыхуеджэнымрэ 
лэжьыгъэшхуэхэм къыхузэщIэгъэу Iуэ ным-
рэ зи къалэн нэхъыщхьэ къыдэкIыгъуэщ. 
Нобэ, Интернетым и Iэмалхэм лъэщу зы-
щаужь, дэтхэнэми жып телефоныр, планше-
тыр, электрон тхылъхэр тыншу къыщи-
гъэсэбэпыф лъэхъэнэм, куэдым жаIэ газет-
хэм къэкIуэну ямыIэу. АтIэми фIэщ щIы-
гъуейщ кIуэдыжыну тхылъымпIэкIэ тедза 
тхылъхэри, газетхэри, журналхэри. Ахэр 
зыфIэфI, электрон къыдэкIыгъуэхэм япэ 
изыгъэщу зыIэрызыгъэхьэхэр жылагъуэм 
щыкуэдщ иджыри. 

«Адыгэ псалъэми» и мащIэкъым зэман 
куэд лъандэрэ ныбжьэгъу пэжу, щIэ джы-
кIакIуэ гумызагъэу къыдекIуэкIхэр. Ахэр, 
зэрыхабзэщи, адыгэ унагъуэцIэ зэрызэра-
хьэм нэмыщI, гукIи псэкIи адыгэу зызылъытэжхэм ящыщщ. Апхуэдэу къыд-
бгъэдэтщ цIыху щхьэхуэри унагъуэ псохэри, диIэщ тхылъымпIэкIэ тедза газетхэм 
есауэ еджэ нэхъыжьыфIхэри электрон къыдэкIыгъуэхэм Интернетым и Iэмал -
хэмкIэ щыгъуазэ зыхуэзыщI зи щIалэгъуэхэри. 

Ди анэдэлъхубзэкIэ республикэм щыIэ къыдэкIыгъуэ закъуэм апхуэдэ хэкупсэ-
хэм я дежкIэ иIэ мыхьэнэр зэдгъащIэмэ тфIэигъуэу, абы къикIуа гъуэгуанэмрэ 
 игъуэт зыужьыныгъэмрэ ятеухуауэ яIэ Iуэху еплъыкIэхэмрэ чэнджэщхэмрэ 
дыщIэдэIумэ тфIэфIу, рубрикэщIэ къызэIудох, «Ди газетым и ныбжьэгъу пэжхэр» 
фIэщыгъэр иIэу. А плIанэпэм япэ псалъэр щылъыдогъэс илъэс куэд лъандэрэ 
лъэпкъ газетым и ныбжьэгъу пэжу щыт, ди щIыналъэм и егъэджэ ныгъэ-гъэсэныгъэ 
IэнатIэм и ветеран, жылагъуэм пщIэ щызиIэ нэхъыжьыфI икIи хэкупсэ нэс ЛIуп Нур-
хьэлий.

Лъэпкъым и дежкIэ 
мыхьэнэшхуэ зиIэ къыдэкIыгъуэ

«Таракчы»-р «Емуз»-м тохьэж
дэфтэрхэм ирыригъэтхэ-
жащ. 

«Адыгэм я дежкIэ щэн-
хабзэ, тхыдэ и лъэныкъуэ -
кIэ лъэпкъыцIэм, унагъуэ-
цIэм мыхьэнэшхуэ иIэщ, - 
щетх Баязыт и гуфIэгъуэ 
хъыбарегъащIэм. - Шэр-
джэс хэр дунейм и дэнэ щIы-
пIэ щыпсэуми, я унэ цIэ-
хэмкIэ, я лъэпкъыцIэхэмкIэ 
зэрыщIэу, зэрыцIыхуу, зэ-
пыщIауэ къокIуэкI. Зи лъаб-
жьэр илъэсищэ Iэджэ щIауэ 
ди Хэкужьым къыщежьэ си 
унагъуэцIэр ноби зесхьэн 
нэхърэ нэхъ пэж сыт щыIэ? 
Абы къыхэкIкIэ, хэхэсым 
унэцIэщ жаIэу къыщытфIа-
ща «Таракчы»-р си унэцIэ 
пэж «ЕМУЗ»-кIэ схъуэжащ. 

Мы Iуэхум си ныбжьэгъухэр 
си гуапэу щыгъуазэ фы-
зощI». 

Хъыбарым хъуэхъурэ пса-

лъыр тыркубзэкIэ зэри-
дзэкIащ. КъеббжэкIыну 
 зэман пхурикъунукъым 
Емуз хэ я къуэм хэхэс 
адыгэхэмрэ хэкурысхэмрэ 
зэпищIэн  папщIэ игъэхъея 
Iуэхухэр, я нэхъ цIыкIур 
Кахраманмараш и Iэгъуэ-
благъэм зыщызыубгъуа 
Тырку джылахъстэней жы-
лагъуэм щыщ сабийхэр 
адыгэ бзэ зэрыригъаджэ-
рауэ. 

Дэри ди лъэпкъэгъу 
 гуащIафIэм дохъуэхъу зи 
псэ игъэтыншыжа и адэжь-
хэмрэ зи щхьэр лъагэу зри-
гъэIэта и щIэблэмрэ зэ ры-
зэкIэришхэжа и гупыжым 
ифI псэуху къекIыну, унэцIэр 
къыщежьа Хэкужьым псэ-
кIэ зэрырипхым хуэдэу, 
щхьэ кIи пищIэжыну. 

ЧЭРИМ  Марианнэ. 

лъэ гуапэкIэ пэджэжам я 
бжыгъэм къегъэлъагъуэ 
Ба языт къиIэтар хэхэсми 
 хэкурысми я дежкIэ Iуэху 

цIыкIуу зэрыщымытыр. 
«Щапхъэ махуэрэ жьы-

щхьэ махуэу куэдрэ Тхьэм 
уигъэпсэу! Епхьэжьа лъа-
гъуэм лъэпкъыр дрикIуэн 
тхузэфIэкIыну Тхьэм жиIэ», 
- дыкъыщоджэ Баязыт къы-
хуэгъэза хъуэхъухэм я зым. 
«Дынохъуэхъу тэрч лъэны-
къуэ лъэпкъ къудамэхэм яз 
Емузхэ ящыщ узэры-
хъужамкIэ!» - зыкъыхуе-
гъазэ адрейм. «КъыпщIэ-
хъуа щIэб лэм уи адэжьхэм  
я унэцIэ дыдэр зэрахьынущ 
иджы уи фIыгъэкIэ», - нэхъ 
жыжьэ мэIэбэ ещанэр. 

 Емуз Баязыт илъэс куэд-
кIэ «Хуитыныгъэ» радиом 
щылэжьащ, МафIэдз Сэрэ-
бий и «Адыгэ хабзэ» тхы-

Бэву  къыщрахьэлIэж

Егъэджэныгъэ

Шахэ псышхуэм и 
ижьырабгъу лъэныкъуэм-
кIэ Беикъуэпсрэ Бушийрэ 
къыщыхэлъадэкIэ, а щым 
я зэхуаку къыщыунэху 
 хуей зэхуэщимэ-зэпэплIи-
мэм итщ ар. 

ФIЭЩЫГЪЭР языны-
къуэхэми «Бабыкъуэ» уна-
гъуэцIэм къытехъукIауэ 
 къалъытэ, мыдрейхэми ар 
«Бабыкъу» цIыхухъуцIэм 
къытепщIыкIауэ жаIэ.

Урыс-Кавказ зауэм и кIэ-
хэм Шахэ и псыхъуащхьэ -
хэр и хэщIапIэт къущхьэрыс 
(бгырыс) убыххэм я дзэпщ 
нэхъ пажэхэм хабжэу къе-
кIуэкIа, Бэрзэдж лIакъуэм 
щыщ, хьэжы Бабыкъу Алым-
Джэрий. ЗэпэщIэувэныгъэ 
кIыхьым икIи хьэлъэм и 
иужьрей илъэсхэм пащ ты-
хьыдзэхэм мы щIыпIэм 
щыпхраша «Убых кордон 
 линие» зыфIащами мыб-
дежыр и кIэухт. 

1864 гъэм мэлыжьыхьым 
и 14-м Бабыкъу къуажэм и 
Iэгъуэблагъэм щызэрихьэ-
лIэгъащ зы пIалъэм къри-
убыдэу убыххэм я щIына-
лъэм къизэрыгуа пащты-
хьыдзэхэм ящыщу 3-р: 
 Дыгъэмыс лъэныкъуэмкIэ 
къи кIа дзэ пакIэу генерал-
майор Гейман зи Iэтащхьэр, 
къущхьэщIыб лъэныкъуэм-
кIэ (Псыжь здэщыIэ та-
фэмкIэ) щежэх Пщыхьэ и 
къуэладжэм къыдэкIыу, 
 къуршхэм къащхьэпрыкIа, 
генерал-майор Граббе Ни-
колай зи пашэ гупымрэ Да -
хэ псыхъуэр Урысейм къы-
хуэзызэуа дзэмрэ («Даховс-
кий отряд»). 

КъызэдебгъэрыкIуа уры-
сыдзэхэм езы Бабыкъу хьэ-
жыр япежьэн хуей хъуащ, и 
жылэхэр бийм зэтримыгъэ-
гъэсхьэн папщIэ. А Iуэху-
гъуэр езы убыххэм къазэ-
рыхуэщхьэпэжа щIагъуэ 
щы мыIэми, зи гугъу тщIы 
къуажэм къыдэна псэупIэ-
хэр езы урысхэм иужьым 
 къагъэсэбэпыжащ: дзэ гуэ-
дзэм къадэкIуа лъэсыры -
кIуэ батальон псо «щIагъэ-
зэгъащ».

ЗэрыпхъуакIуэхэм я нэгу 

Бабыкъу Алым-Джэрий
        и къуажэ

къыщIэува унэхэр я теп лъэ-
кIэ телъыджэт: зыхэгъэпщ-
кIухьа жыг хадэхэм ахэр 
адэкIэ-мыдэкIэ къыщыхэ-
лъагъукIырт, уэрам хэгъэу-
нэхукIа гуэри я зэхуаку дэ-
мыту. Адрей псоми къа-
хэщхьэхукIырт, гу лъумытэн-
кIэ Iэмал зимыIэу, езы 
Ба быкъу хьэжым къатитIу 
зэтет и псэупIэ дэгъуэр - зи 
унащхьэр пхъэбгъу зыкъи-
зыххэмкIэ зэщIэIулIар («Кав-
каз» журнал, 1868 гъэ, Невс-
кий Павел: «Закубанский 
край в 1864 г.», 97-нэ на-
пэкIуэцI).

Бабыкъу къуажэ деж ноби 
ущрохьэлIэ гъуаплъэрэ 
 гъущIрэ къыщыщIаIущIы-
кIыу щыта, гъуэжлау теплъэ 
зиIэ лъэщапIэжьхэм. Iэгъуэ-
благъэм щыплъагъунущ мы 
щIыпIэм щыпсэуахэм зи 
 гугъу тщIа лIэужьыгъуэхэр 
щагъэткIу-щагъэвыжу къа-
декIуэкIа щIытI абрагъуэ-
хэри. Абыхэм иджыри къыз-
дэсым къыщIагъуатэ гъуап-
лъэ, гъущI пкъыгъуэхэм я 
пыдзахуэ зэхуэмыдэхэр. 
Къы хэгъэщыпхъэщ, мыбы 
хуэдэ пасэрей къыщIэхы-
пIэхэмрэ лъэщапIэжьхэмрэ 
адыгэ-абазэ-убых лъэпкъ 
зэрыбыныр ижь-ижьыжкIэ-
рэ зэрыса адрей бгылъэ 
щIы налъэхэми дазэрыщ-
рихьэлIэр.

Адыгэ Республикэм щыщ, 
щIыпIэцIэхэр джыным куэд 
щIауэ дихьэх щIэныгъэлI 
цIэ  рыIуэ Мерэтыкъуэ Къа-
сым щыхьэт зэрытехъуэм-
кIэ, Бабыкъу къуажэр здэ-
щыт щIыпIэм хуэгъэзауэ 

адыгэхэм нэхъапэм «Инал и 
кIей» фIэщыгъэри къагъэ-
сэбэпу щытащ. Мерэты-
къуэм зэрыхуигъэфащэм-
кIэ, а псалъэхэр етпх хъу -
нущ Инал пщышхуэм, лъэ-
хъэнэ жыжьэу блэкIам 
адыгэ лъэпкъхэр зэкъуэ-
зыгъэувэфауэ щытам, и 
цIэм.

1866 гъэм Шахэ и псы-
хъуащхьэхэр къиплъыхьат 
щIыналъэр зыIэщIэзыгъэ-
хьа урыс пащтыхь адми-
нистрацэм къызэригъэпэ-
ща комиссэм. А зэманым 
абы игъэхьэзыра «дэф-
тэрым» къызэрыщыгъэлъэ-
гъуэжамкIэ, «Бабук-аул» 
(Бабыкъу къуажэ) зыфIаща 
щIы пIэ пхыдзар Беикъуэрэ 
Бушийрэ Шахэ щыхэ лъэ-
дэжым деж къыщыунэху 
хытIыгу ныкъуэщ. Ар щимэ 
щIыкIэу псищым я зэхуакум 
«дэубыдащ», щIы къатитIуи 
зэтетщ.

Зи гугъу тщIа комиссэр 
щыхьэт зэрытехъуэмкIи, 
ищхьэ сэтейм и кум хуэзэу 
псей абрагъуэхэр зэгуэрым 
итыгъащ, дэтхэнэми и щхьэ-
кIэр метр 50-м нэблагъэкIэ 
щIым щхьэщыIэтыкIауэ. 
Жыг гуэрэныр ТхьэщIагъ 
мэзу къалъытэрт икIи аб-
дежым адыги, абази, убыхи 
щызэхуэсырт, махуэшхуэ 
тхьэлъэIухэр щызэдаIэту. 

Мыбдежыр ижькIэрэ и 
 къежьапIэщ ищхъэрэ лъэ-
ныкъуэмкIэ щыIэ Щхьэгуа-
щэ щхьэдэхыпIэм ноби ухуэ-
зышэ шу-лъэс лъагъуэм.

КЪУМАХУЭ Аслъэн. 

Къэбэрдей-Балъкъэр  Республикэр  илъэси  100 щрикъум  ирихьэлIэу

Къалмыкъ Юрэ Хьэмзэт и къуэм (1934 
- 1997 гъгъ.) и гъащIэр щIэныгъэ Iуэхум-
рэ политикэмрэ теухуауэ щытащ. А тIум-
кIи абы зэфIэкIышхуэ бгъэдэ лъащ, нэ-
хъыщхьэращи, цIыхугъэ хэ лъар нобэми 
ящыгъупщэркъым. 

ЛЕНИНГРАД къэрал университетым и 
юридическэ факультетым щIэсу (1952 - 
1957 гъэхэм), Къалмыкъыр гъунэгъу яхуэ-
хъуащ а зэманым хабзэр зыджу щыта 
цIыху цIэрыIуэхэу Черепахин Борис, Тол-
стой Юрэ, Иофф Олим пиад сымэ. Ахэр 
псори зэгъунэгъу зы щIыр иужькIэ Къал-
мыкъ Юрэ гулъытэ ин зыхуищIыжа, уры-
сей юрист нэхъ  пашэхэм ящыщ Кони Ана-
толий и лэ жьыгъэхэрт. Абыхэм я лъаб-
жьэр законыр къыщыбгъэсэбэпкIэ лъэ-
ныкъуэ гуэрым и телъхьэу укъэмыуву, 
пэжым утетынырт - арат Къалмыкъми 
 гъуэгугъэлъагъуэ хуэхъуар.

ЕджапIэ нэхъыщхьэр къиуха нэужь, 
Къэ рэшей-Шэрджэсым и Хьэбэз рай-
оным и цIыхубэ хеящIэу илъэситIкIэ щы-
лэжьауэ, ар Саратов дэт юри дическэ ин-
ститутым и аспирантурэм щIэтIысхьэжащ 
икIи илъэсищ дэкIри, а еджапIэ дыдэм 
граждан правэмкIэ и кафедрэм щы лэ-
жьэн щIидзащ. Ассистент къулыкъум къы-
щыщIэдзауэ уна фэщIым деж щыщIэкIы-
жу, Къалмыкъыр абы илъэс 27-кIэ щы-
лэжьащ. А  зэманым къриубыдэу абы 
 щIэ ныгъэм и доктору, кандидату пщIы 
бжы гъэхэр къыщIигъэкIащ, езым щIэны-
гъэ лэ жьыгъэм хуищIа хэлъхьэныгъэм -
кIэ, Урысейм и мызакъуэу, Совет Союзым 
хэта адрей республикэхэми къыщацIы-
хуат. Абы и студентхэмрэ аспирантхэмрэ 
иджыпсту щолажьэ Къэзахъ станми, Тад-
жикистанми, Узбекистанми, Украинэми, 
Белоруссиеми. 

Къалмыкъым и кандидат, доктор лэ-
жьыгъэхэр щIалэ дыдэу зэрыпхигъэ кIы-
фам емылъытауэ, къэралым граждан 
правэмкIэ зэфIэкI яIэу нэхъ цIэ рыIуэу ис 
IэщIагъэлIхэм и цIэр бгъурагъэувэ хъуат. 
Апхуэдэхэт, псалъэм  папщIэ, Грибанов 
Вениамин (МГУ), Красавчиков Октябрь 
(Свердловск юридическэ институт), Ба-
син Брий (Къэзахъ къэрал университет), 
Ойгензихт Виктор (Таджик къэрал инс-
титут) сымэ.

Политикэм зэрыхыхьар Къалмыкъым 
къилъытэрт зэрымыщIэкIэ къэ хъуа Iуэхуу. 
АрщхьэкIэ зи Iуэхум къызэ рымыкIуэу хэ-
зыщIыкI, лэжьыгъэр фIыуэ зылъагъу, зы-
хэтым пэжагърэ I ущыгъэкIэ къахэщ Юрэ 
а гъуэгуанэм щхьэбжыгъэ къудейуэ те-
хьатэкъым. Ар щылажьэ еджапIэ нэ-
хъыщхьэм  СССР-м и цIыхубэ депутат хъун 
гуэр къигъэлъэгъуэну хуитыныгъэ щра-
тым, зи дзыхь зрагъэзар Къалмыкърат. 
1989 гъэм гъатхэпэм и 26-м ар СССР-м и 
 Совет Нэхъыщхьэм и цIыхубэ депутату 
 хахащ. 

А гъэ дыдэм и накъыгъэм цIыхубэ 
 депутатхэм ирагъэкIуэкIа япэ зэхуэсым 
СССР-м и Совет Нэхъыщхьэм зэхуэдэ 

Мамхэгъ Михаил 1936 
гъэм бадзэуэгъуэм и 
 14-м Тэрч къалэм къы-
щалъ хуащ. 1959 гъэм 
абы Краснодар дэт Ку-
бань мэкъу мэш инсти-
тутыр къиухащ инженер-
механик IэщIагъэр иIэу. 
Мамхэгъыр и IэщIагъэм 
фIыуэ хэгъуэ зауэ илъэ-
сихым и кIуэцI кIэ ири-
лэжьащ, IэнатIэ зыбжани 
зэрихъуэкIащ. 1965 гъэм 
КПСС-м и Тэрч райкомым 
и етIуанэ сек ретару ар 
хах, абы къы кIэ лъыкIуэу 
- республикэм нэхъ ин 
дыдэу ит «Къэб балкъ-
мэкъу мэш техн и кэ» Iуэху-
щIапIэм и уна фэщI ящI. 
1974 гъэм Мамхэгъыр 
Тэрч райкомым и япэ се-
кретару ягъэуващ.

1984 ГЪЭМ Михаил  КПСС-м и Къэбэрдей- Балъкъэр об-
комым и секретару хахащ, илъэситI дэкIри, етIуанэ секре-
тарь хъуащ. 1988 гъэм ар Правительствэм и УнафэщIу 
ягъэуващ. 1991 гъэм езыр и IэнатIэм IукIащ.

Мэкъумэш щIэныгъэхэм я кандидат, Урысей Федера-
цэм и мэкъумэш IэнатIэм щIыхь зиIэ и лэжьакIуэ, гупсысэ 
куу зыбгъэдэлъ цIыхур мызэ-мытIэу Урысейми, Къэбэр-
дей-Балъкъэрми, Адыгейми, ЩIэныгъэхэмкIэ Дунейпсо 
Адыгэ Академиеми къабгъэдэкIыу цIэ лъапIэхэмрэ сау-
гъэтхэмрэ къыхуагъэфэщащ. 

Мамхэгъ Михаил ящыщщ IуэхущIафэ дахэкIэ зэманыр 
 зыгъэнщIахэм, цIыхубэ хозяйствэм зегъэужьыным зи 
 гуа щIэшхуэ хэзылъхьахэм. Губзыгъэт, IэнатIэ зехьэкIэм 
хуэIэзэт. Къулыкъушхуэ иIыгъми, къызэрыгуэкIт, бэм я 
псэм дыхьэрт. И псалъэм зэрытебгъуэтэжым и пщIэм 
 хигъахъуэрт. Дунейм,  гъащIэм щекIуэкIхэм, къыщыхъу-
къыщыщIэхэм нэ жанкIэ пхыплъыфырт, а псор тэмэму, 
пэжагъ хэлъу зэпилъытыфырт. Къыхуиухар кърихьэ лIэ-
хункIэ хэкумрэ лъэпкъымрэ хьэлэлу хуэлэжьащ, и фIы 
куэд цIыхухэм яригъэкIащ. Аращ абы и цIэр щIытфIэ-
лъапIэри и фэеплъыр мыкIуэдыжын зыщIри.

«ФIы зи мурадым къохъулIэ, - жаIэ. Лэжьыгъэмрэ цIыху-
гъэ лъагэмрэ зэгъусэу къызыдекIуэкIа Мамхэгъ Михаил 
деж ар щынэрылъагъут. Абы и мурадыр къехъулIэу, и 
 псалъэхэр яфIэлъапIэу щIыщытар и гу къабзагъэрт, нэ-
гъуэщIхэм защIэгъэкъуэным дапщэщи и псэр зэретарт.

Республикэм щекIуэкIа ухуэныгъэшхуэхэр Мамхэгъым 
и цIэм къыгуэхыпIэ имыIэу епхащ. Апхуэдэщ къедза 
жылагъуэми  ялъэIэсу яукъуэдия Налшык - Шэджэм - 
 Бахъсэн псы кIуа пIэ гупышхуэр, къалэхэмрэ посёлкэ хэм-
рэ щагъэува псы гъэ къэбзапIэхэр, Къэбэрдей- Балъ къэ-
рым и щыхьэрым троллейбусхэр зэрыщаутIыпщар, Пе-
чатым и унэр, Пионерхэмрэ  школакIуэхэмрэ я унэр, Проф-
союзхэм щэнхабзэмкIэ я унэр, нэгъуэщI куэдхэри.

Мамхэгъ Михаил фIыуэ сцIыхурт. «Къэббалкъмэкъу-
мэш техникэ» зэгухьэныгъэм и тхьэмадэу щылэжьам, 
езым я газет къыдагъэкIыжын мурадкIэ, 1969 гъэм сри-
гъэблэгъауэ щытащ. Абы си лэжьапIэр къызэрызэри-
гъэпэща щIыкIэр район, республикэ газет псори зыщIэ-
хъуэпсым хуэдэт. ГъэщIэгъуэнракъэ, лэжьэн щыщIэздза 
япэ махуэ дыдэм тIуми авто машинэщIэ зырыз къытхуэ-
кIуат - Мамхэгъым «Волга», сэ - «Москвич». Апхуэдэу ды-
зэ дэлажьэу, зы пщэдджыжь гуэрым машинэхэр зыдэт 
пщIантIэм среджэ. «ИIэт, спидометрхэм д егъэплъыт», - 
жеIэри и «Волга»-м сыбгъэдешэ. ИужькIэ  сысейм и спи-
дометрым къридзам доплъ. Къагъэлъагъуэ  бжыгъэхэр 
щызэзгъапщэм, пцIы хэмылъу, Iэнкун сыкъэхъуащ - рес-
публикэм и «Мэкъумэштехникэ» зэгухьэныгъэм и уна-
фэщIым къикIухьам нэхърэ хуэдитIкIэ нэхъыбэ къэз-
жыхьат. МащIэу къыпыгуфIыкIа мыхъумэ, зы псалъэ 
къызжиIатэкъым.

Пэжыгъэр япэ изыгъэщ цIыхур къызыхэкIа лъэпкъым и 
насыпщ. И дуней тетыкIэм, и Iуэху зехьэкIэм абы и пщIэр 
 къеIэт, егъэин. Мамхэгъ Михаил хузэфIэкIар зы тхыгъэ-
шхуэкIэ къып хуэгъэлъэгъуэнукъым: ищIэр фIэмащIэт, и 
гур фIымрэ гуапагъэмрэ хуэгъэпсати, зэувалIэр къехъу-
лIэрт. А псор къыпэкIуэрт къыщыхъуа унагъуэм щигъуэта 
гъэсэныгъэ дахэм.

Ар къэрал лэжьакIуэ нэст, зэIэпахыу лIэщIыгъуэкIэрэ 
къыддекIуэкI адыгэ хабзэм ткIийуэ тетт. 1991 гъэм Нал-
шык и утыку нэхъыщхьэм щрагъэкIуэкIа демонстра-
цэхэмрэ пэкIухэмрэ я зэранкIэ, республикэр щытыкIэ 
 гугъу дыдэм къихутат, зэ пэ щIэтыныгъэм пхуэмыгъэ зэ-
кIуэжыну насыпыншагъэ къи шэным нэсат. Лъэныкъуэ 
псори арэзы зытехъуэну унафэхэр зэпэшэчауэ къащтэн 
хуейт. Абы тегушхуэфынур акъыл жан зиIэ, гупсысэ узын-
шэ къызыпкърыкI цIыху губзыгъэхэрт. Апхуэдэ жы жьап-
лъэхэм ящыщт республикэм и Министрхэм я Советым и 
тхьэмадэ Мамхэгъ Михаил. Къэбэрдей-Балъкъэрым и 
мамыр псэукIэр, лъэпкъхэм я зэгурыIуэныгъэмрэ зэпIэ-
зэ рытыныгъэмрэ ихъумэн, ди щIыналъэр зэкъуэту къы-
зэтенэн папщIэ, республикэм и адрей унафэщIхэми хуэ-
дэу, Правительствэм и Iэтащхьэ къулыкъум езыр те кIащ. 
Ар и щыхьэтщ и лъэпкъым гууз-лыуз хуиIэу, абы и къэкIуэ-
нум зэ пымыууэ игъэпIейтейуэ зэрыщытар. Къэбэрдей-
Балъкъэрым мамырыгъэмрэ зэгурыIуэныгъэмрэ нобэ 
зэрыщытепщэм,  зэкъуэту зэрызиужьым Мамхэгъым и 
фIы щIэшхуэ хэлъщ.

«Зэманым декIур лIыфIщ». Ар зыхужаIар Мам хэгъ Ми-
хаил хуэдэхэрщ.

МЭШЫКЪУЭ  Тэзал.

И фэеплъыр
яхъумэ

ЛъэпкъылI
 хуитыныгъэхэр зиIэ палатитI хахащ, зым 
хыхьащ Къалмыкъыр - ар зако но да-
тельствэмкIэ, законым тетынымрэ хаб-
зэхэр хъумэнымкIэ комитетым и уна-
фэщIым и къуэдзэ ящIащ, 1990 гъэм и 
 мазаем унафэщI къулыкъури къылъы-
сащ.

Политикэм Къалмыкъ Юрэ зэрыхэта 
илъэсийр (иримыкъупэу) Iуэху куэдкIэ 
гъэнщIауэ щытащ, нэхъыщхьэ дыдэу 
абыхэм езыри къыхигъэщхьэхукIырт             
СССР-р щылъэлъэжым ахэр зы те лэ-
жьахэрат. Къэралышхуэм иIэну хэ щIы-
ныгъэр нэхъ зэрагъэмэщIэным къару-
ушхуэ ирихьэлIат зи унафэщI  комитетым - 
союз республикэхэмрэ центрымрэ зэ-
рызэхущытыным теухуа актхэм, закон 
зэмылIэужьыгъуэ куэд къызэщIиубыдэу, 
ягъэхьэзырат. Ар щхьэкIэ Къалмыкъым 
жиIэжырт а лэжьыгъэр, дауэ игу щIэ-
мыхьэми, псы хэкIуадэ зэрыхъуар - абы 
щыгъуэм утыку къихьа къарухэр нэхъ 
лъэрызехьэу къыщIэкIат.

Совет Союзым и Парламентым и 
 Комитетым и унафэщI къулыкъум Къал-
мыкъым къыхукIэлъыкIуэнкIэ  хъуну щы-
тащ СССР-м и Совет Нэхъыщхьэм 
 СоюзымкIэ и Советым и унафэщI Iэна-
тIэр. Хэхыныгъэм пхы кIы ным IэIэту 8 
 къудей иримыкъужауэ аращ. Къэгъэ-
лъэгъуапхъэщ Къалмыкъым апхуэдэ 
 къулыкъур къызэры хуагъэлъэгъуа къу-
дейм пщIэуэ иIар  къузэригъащIэр: депу-
татхэми юристхэми ар я щапхъэт. Абы 
къыгуэтхэм  ящыщт юридическэ Iуэху-
хэмкIэ къэралым щыпашэ Алексеев Сер-
гей, Хохлов Станислав, Маковский Алек-
сандр сымэ. СССР-р лъэлъэжа нэужь, 
абыхэм я гъусэу, Къалмыкъыр жыджэру 
хэтащ Урысей Федерацэм и актхэм я 
 проектхэр гъэхьэзырынымрэ къэп щы-
тэнымкIэ къэхутакIуэ центр къызэгъэпэ-
щы нымрэ. ИужькIэ правэмкIэ Урысей  
школ къызэIуахащ, Москварэ Екатерин-
бургрэ и къудамэхэр щыIэу. 1996 гъэм и 
кIэхэм къыщыщIэдзауэ Къалмыкъыр   
абы и ректор хъуащ. А еджапIитIыр къы-
зэзыгъэпэщахэм хэлъхьэ ныгъэшхуэ хуа-
щIащ Урысей Федерацэм и Конститу-
цэмрэ Граждан кодек сымрэ гъэхьэ зы ры-
ным.

1991 гъэм и кIэм Алексеевым Къал-
мыкъыр иригъэблагъэри, ПравэмкIэ къэ-
ху такIуэ центрым и советым и уна фэщIым 
и къуэдзэу ягъэуващ. Ар абы щылэжьащ 
1993 гъэм и гъатхэпэм  Урысей Федерацэм 
юстицэмкIэ и министрым и къалэнхэр 
 игъэзэщIэну пщэрылъ къыхуащIыхукIэ. 
ШыщхьэуIу мазэм министр къулы къур 
 къратащ. Ауэ а IэнатIэр Къалмыкъым 
езым и лъэIукIэ 1994 гъэм и дыгъэгъазэм 
 къигъэнащ, Шэшэным дзэхэр зэры ра-
гъэхьам и унафэм арэзы темы хъуэфу. 
Абы и фIэщ хъурт къару къамы гъэ сэбэпу, 
Iуэхур мамыру зэхэбгъэкIы фыну щытауэ.

Къыщалъхуа лъахэм пэIэщIэу и гъа-
щIэм щыщ IыхьэфI игъэкIуащ  Къалмыкъ 
Юрэ, ауэ зэи игу ихуакъым и хэкужьыр. 
ЕджакIуэ щыкIуа илъэс хэм щегъэжьауэ, 
абы фIэгъэщIэгъуэну иджын щIидзат 
адыгэ лъэпкъым и тхыдэр. ИужькIэ игу 
къигъэкIыжу  щытащ щыстудентым 
 Ленинград  Салтыков-Щедриным и цIэр 
зезыхьэ библиотекэм жэщыр хэкIуэтэху 
щIэсу зэрыщытар, шэрджэсхэм я гъа-
щIэм, Кавказ зауэм теухуауэ ятхахэр 
(Берже А., Леонтович Ф., Люлье Л., Нэ-
гумэ Шо рэ, Тарнау Ф. сымэ я лэжьы-
гъэхэр) зэ рыт журнал тIорысэхэмрэ зи 
тхы лъымпIэхэр гъуэжь хъужыну хунэса 
тхылъ хэмрэ щIиджыкIыу. «Си лъэп къым 
нэхъ захуэ щымыIэу жысIэнукъым, ауэ 
дэтхэнэ цIыху тэмэмми хуэдэу, сыкъы-
зыхэкIар фIыуэ со лъагъу, согъэлъапIэ, 
сропагэ», - итхыгъат абы зэгуэрым.

1991 гъэм и накъыгъэм и хэкуэгъухэм 
кърагъэблагъэри, Налшык къалэм япэу 
щекIуэкIа Дунейпсо адыгэ зэ хуэсым ар хэ-
тат. Конгрессым къызэ ригъэпэща Ду-
нейпсо Адыгэ Хасэм и тхьэмадэу Къал-
мыкъыр хахат. Жэ уаплыныгъэ зыпылъ а 
IэнатIэр зэман нэхъ гугъухэми абы щIыхь 
пылъу ирихьэкIащ, Кавказ Ищхъэрэм и 
щIыналъэхэм а зэманым ще кIуэкIа 
 политикэ Iуэхухэри зэпIэзэрыту иIы гъащ. 
Къалмыкъым и нэIэм щIэту, Дунейпсо 
Адыгэ Хасэм зэщIигъэуIуат 1992 - 1993 
гъэхэм Абхъазым щекIуэкIа Хэку  зауэм 
Кавказым ис лъэпкъхэм ящыщу дэIэпы-
къуэгъу хъуну къарур.

Къалмыкъ Юрэ дунейм ехыжащ 1997 
гъэм. Абы и цIэр ящыгъупщэркъым, уи 
щхьэр лъагэу уэзыгъэIэт пашэу лъэпкъым 
иIащи.

БАГЪЭТЫР Луизэ.

Иджыблагъэ дунейм 
къытехьащ «Iуащ хьэ ма-
хуэ» журналым и ещанэ 
 номерыр. Адрейхэми 
хуэдэу, щхьэж фIэгъэщIэ-
гъуэнын тхыгъэ мыбыи 
къызэрыщагъуэтынум шэч 
хэлъкъым. 

ЖУРНАЛЫР къызэIуех 
къызэралъхурэ илъэсищэ 
ирикъуа тхакIуэ цIэрыIуэ На-
ло Ахьмэдхъан и гъащIэмрэ 
и гуащIэмрэ къызэщIэ зы-
къуэ «Урыху акъужькIэ псы-
хьа тхакIуэ псэ» тхыгъэм, 
Хьэвжокъуэ Людмилэ и 
 къалэмыпэм къыщIэкIам. 
Ахьмэдхъан хужаIа псалъэ 
гуа пэхэр, абы и творчест-
вэм, и тхакIуэ дунейм хуа -
щIа гулъытэр къэзыгъэлъа-
гъуэхэр, зэ рыгурыIуэгъуэщи, 
мащIэкъым. Ахэращ къы -
кIэлъыкIуэ напэкIуэцIхэм 
укъызыще джэр. Псалъэм и 
хьэтыркIэ, «Тхыдэр и 
 лъабжьэу» зи фIэщыгъэу 
Къэжэр Хьэмид итхыгъам 
гупсэхуу и гугъу щыщIащ 
«Нэхущ шу» романым. 
ЩоджэнцIыкIу Iэдэм, Со-
къур Мусэрбий, Шэвлокъуэ 
Пётр, МэшбащIэ Исхьэкъ, 
Къэрмокъуэ Хьэмид, Мусу-
каевэ Анжелэ, Къэмбэчо-
къуэ Iэдэм сымэ я тхыгъэ 
кIэщIхэм къыхощ абыхэм 
Налор фIыуэ яцIыхуу, и 
 гуащIэм пщIэ хуащIу зэ-
рыщытар. АдэкIэ щIэджы-
кIакIуэхэр къыщеджэнущ 
Ахьмэдхъан и тхыгъэ нэ-
хъыфI хэм ящыщ «Нэхущ 
шу» романым щыщ пычы-
гъуэ. 

Мэкъуауэгъуэ мазэм и 
ныбжьыр илъэс  65-рэ ири-
къуащ усакIуэ Мыкъуэжь 
Анатолэ. Хьэвжокъуэ Люд-
милэ «ГуфIэгъуэм теу хуа 
уэрэд нэщхъей» зыфIища 
тхыгъэм щызэпкърыхащ 
уса кIуэм и творчествэр. Абы 
дыщIигъуми ярейуэ къы-
кIэлъокIуэ БищIо Борис «И 
гупсысэр куурэ и псалъэр 
шэрыуэу» зыфIища тхы-
гъэр. Мыкъуэжь Анатолэ 
 хужаIахэм щыщ пычыгъ-
уэхэращ адэкIэ дыкъызы-
щеджэр. Апхуэдэу усакIуэм 
и гуащIэм  гулъытэ хуэзы-
щIахэр куэд дыдэ мэхъу, 
псалъэм папщIэ, Тхьэгъэзит 
Зубер, Къагъырмэс Борис, 
IутIыж Борис, КIэщт Му - 
хьэз, Къэрмокъуэ Хьэмид, 
Къэжэр Хьэмид, Мэзыхьэ 
Борис, Бещтокъуэ Хьэбас, 
Хьэ фIыцIэ Мухьэмэд сымэ, 
нэгъуэщIхэри. Уи гур игъэ-

КПСС-м и Къэбэрдей-Балъкъэр обкомым и япэ секретарь 
Мэлбахъуэ Тимборэ школакIуэ ныбжьыщIэхэр егъэгуфIэ.

Сурэтыр Шпанагель Эткар трихащ. 1984 гъэ

псэхурэ уи псэр игъэтыншу 
къы кIэлъыкIуэ напэ кIуэцI-
хэм укъыщоджэ Мыкъуэжь 
Анатолэ и усэ купщIафIэ -
хэм. 

Зи гугъу тщIа тхыгъэхэр 
зыщIэт «ЖьантIэ» рубрикэм 
къыкIэлъокIуэ «Прозэ» 
Iыхьэр. Ар мызыгъуэгукIэ 
зыхухэхар «Адыгэ псалъэ» 
газетым и лэжьакIуэ Чэрим 
Марианнэ и  романщ. «ЛIы 
иримыкъу» зыфIища тхы-
гъэшхуэм и япэ Iыхьэр жур-
налым и етIуанэ номерым 
тетащ. 

«Публицистикэ» рубрикэм 
щIэтщ Хэку  зауэшхуэм те-
ухуа тхыгъэхэр. НэщIэпыджэ 
Замирэ и «НэщIэпыджэ зэ-
къуэшищыр» лъэпкъым щы-
щу Хэку зауэшхуэм лIыгъэ 
щызезыхьа зэанэкъи-
лъхухэм ятеу хуащ. Бэгъэтыр 
Луизэ и IэдакъэщIэкIыр и 
анэшхуэ Кубра и гъащIэ гу-
гъур къыщыгъэлъэгъуэжа 
тхыгъэ щIэщыгъуэщ. 

Журналым и лэжьакIуэхэр 
сытым дежи яужь дитщ са-
бийхэр гулъытэншэ зэрыд-
мыщIыным. Аращ Гримм зэ-
къуэшхэм я  таурыхъхэм 
ящыщу Нало Заур зэ ри дзэ-
кIахэр къыщIэтIэтыжар. 

«Iуащхьэмахуэм» тету зи 
гугъу тщIа тхыгъэ псоми 
къыщыIуэтахэр нэхъ нэIурыт 
хъун папщIэ сурэтхэр куэду 
ящIыгъущ. Къыдэ кIыгъуэр 
зэхуещIыж псэлъэжьу зэ-
хэлъ псалъэзэблэдзым. 

ИСТЭПАН Залинэ,
«Iуащхьэмахуэ» журналым

жэуап зыхь и секретарь. 

Убых  щIыналъэ

Хъыбар  гуапэ

Футбол

Ипщэ, Кавказ Ищхъэрэ федеральнэ щIыналъэхэм 
футболымкIэ и чемпионатым (УФ-м и ещанэ дивизи-

оным) зэхьэзэхуэр зэрыщекIуэкIыр

1.
2.
3.
4.
5.
6.
7.
8.
9.
10.
11.

Командэхэр

«Ангушт»
«Энергетик»
«Нахичевань»
«Дербент»
«Уралан»
«Динамо-Дагестан»
«УОР-Дагестан»
«Волгарь-М»
«Астрахань»
«Динамо-М»
«Волгарь-Ю»

Дж.

8
8
9
10
9
9
9
8
7
8
9

Къ.

7
7
5
4
4
4
3
2
1
0
1

З.

0
0
2
3
2
1
1
3
2
4
0

Т.

22-7
20-5
19-12
13-15
14-9
13-15
7-13
11-12
6-12
9-16
9-27

О.

21
21
17
15
14
13
10
9
5
4
3

ФI.

1
1
2
3
3
4
5
3
4
4
8

К ъ э б э р д е й - Б а л ъ -
къэр, Къэрэшей-Шэр-
джэс,  Адыгэ республикэ-
хэм, Шап сыгъым и Агуей 
 къуажэм щылажьэ студи-
ехэм гупыж ящIри, смарт-
фонхэм пап щIэ ягъэхьэзы-
ращ «Гухэлъ» («Gukhel») 
гуэдзэн щхьэпэр, анэ-
дэлъхубзэм и дахагъэр 
ягъэIунымрэ ар  хъумэ-
нымрэ хуэгъэпсауэ. 

АУДИО тхылъхэр щызэ-
хуэхьэса гуэдзэныр гупыж 
зыщI дэтхэнэми пщIэн-
шэу жып телефоным три-
гъэт хэну Iэмал иIэщ. Абы 
адыгэбзэм и диалект лIэу-
жьыгъуэхэмкIэ (къэбэрдей, 
бжьэдыгъу, кIэ мыргуей, 
шапсыгъ), уры сыбзэкIэ, ин-
джылы зыбзэкIэ къеджэу 
щызэхуахьэсащ  Гуманитар 
къэхутэ ныгъэ хэм кIэ къэ-
рал институтым и академи-
ческэ къыдэ кIы гъуэхэм хы-
хьэ нарт хъыбархэр («Со-
срыкъуэ мафIэ къызэ-
рихьыжар», «Ашэмэз и 
бжьамийр», «Мэлэчыпхъу 
къехъулIахэр»), таурыхъхэр, 
псысэхэр, усэхэр, цIыхубэ 
уэрэдыжьхэр, гущэкъу уэ-
рэдхэр. ЗэкIэ абы къыщыб-
гъуэтынущ лъэпкъ Iуэры-

БлэкIам  кIэлъыплъыжыну, 
къэкIуэнум хукъуэплъыну 
гукъыдэж зиIэхэм Iэмал яIэщ 
«Лъэпкъым и лъэужьхэр» («Следы 
нации») тхыдэ-щэнхабзэ проектыр 
зыгъэхьэзырахэм къыхалъхьа 
зэпеуэхэм - «Сценарии буду-
щего», «Хранители этносов» 
- я зэфIэкI щеплъыжыну. Ар 
зи жэрдэмыр «Молодой мир» 
жылагъуэ зэгухьэныгъэрщ. 
Зэпеуэхэр къыхэзылъхьахэм я 
дэIэпыкъуэгъущ «Ной Фильм» 
кинокомпаниер.

ЗЭХЬЭЗЭХУЭХЭМ хэт хъунущ зи 
ныбжьыр илъэс 14 ирикъуахэм щы-
щIэдзауэ гупыж зыщI дэтхэнэри. 
Къэбэрдей-Балъкъэрым щыпсэу-
хэм я дежкIэ зэпеуэхэр зытраухуа 
Iуэхугъуэхэр ди нобэрей зэманым 
поджэж, сыту жыпIэмэ зэманым 
дыдэбакъуэурэ къытпэплъэр зэд-
гъэщIэну дызэрыхущIэкъур, ды-
щалъхуа щIыналъэм, абы лIэщIы-
гъуэкIэрэ къыдекIуэкI тхыдэ 
къулейм, бзэ, щэнхабзэ, хабзэ те-

Тхыгъэр тхылъым тету 
фIэкIа зигу нэмысхэм пап-
щIэ хъыбарыфIхэр диIэщ. 

ЯПЭРЕЙР Котляровхэ Ма-
риерэ Викторрэ я тхылъ 
тедзапIэм теухуащ. ДяпэкIэ 
абы гъуэгу щытехьэ къы-
дэкIыгъуэхэр Урысей псор 
зэлъигъэIэсу лэжьэн щIэ-
зыдза я интернет-тыкуэным 
къыщыпхуэщэхунущ, унэм 
къыпхуегъэхьынущ. Тедза-
пIэм щекIуэкI лэжьыгъэхэм, 
тхылъ къыдэкIагъащIэхэм 
щыгъуазэ дещI абы и                   
«@izdatelikotlyarovi» инста-
грам напэкIуэцIым.

 ЕтIуанэ хъыбарыр зэпхар 
«Тхылъхэм я дуней» тыкуэ-
нырщ.

Бадзэуэгъуэм и 17-м Хьэ-
тIохъущокъуэм и хадэм 
ще кIуэкIащ Тхылъ бэзэр. 
 Иджы абы усакIуэ щIалэхэр 
кърагъэб лагъэу, абдеж ды-
дэм я усэхэм къыщеджэу 
хабзэ дахэ къыщаублащ. 
Япэу утыку къраша Мэр-
зей Инал Тхылъ бэзэрым 
щытраха видео-нэтыным 
@sredabook напэ кIуэцIым 
ущеплъыфынущ. 

«Щхьэусыгъуэ гуэр-
хэр къы къуэкIыурэ ма-
зищ хъуа уэ тхылъ бэзэр 
тхузэхэша къым, - гуапэу 
зыкъыщыт хуигъэзат тыкуэ-
ныр зыгъэ лажьэ КIуэкIуэ 
Мурат и инстаграмым щыIэ 
напэкIуэцIым бэ зэ рым ипэ 
къихуэу. - Ауэ  иджы фи 
пащхьэ итлъхьэну тхылъхэр 
куэдкIэ нэхъ гъэ щIэгъуэнщ, 
нэхъыби мэхъу. Сабий-
хэм папщIэ, Кавказым, ис-
лъамым, хьэрыкIэтыщIэм, 
психологием ятеухуа уэ 
тхылъыщIэхэр къыфпоп-
лъэ. Шэч закъуи къытев-
мыхьэ еблагъэ гуапэрэ 
гухуаба гърэ щыкуэд щIыпIэ 
фы къызэрыщыхутэнум». 

ЧЭРИМ Марианнэ.

Ипщэ, Кавказ Ищхъэрэ 
федеральнэ щIыналъэхэм 
футболымкIэ я чемпио-
натым и еянэ джэгугъуэм 
къыщыхагъэщIащ пэщIэ-
дзэ зэIущIиблми щыте-
кIуа рэ зэхьэзэхуэм пашэ-
ныгъэр щызэдэзыIыгъ 
Прохладнэ и «Энергетик»-
мрэ Нэзрэн и «Ангушт»-
мрэ. АрщхьэкIэ абыхэм 
бжьыпэр зэдаутIып ща-
къым.

ДИ ЩIАЛЭХЭР кърагъэ-
кIуэ тащ Дон Iус Ростов и 
 ермэлыхэм. Абыхэм я «На-
хичевань» командэр иужь 
джэгугъуитхум зыми къы-
щыхигъэщIэфакъым икIи, 
а лъэхъэнэм плIэнейрэ 
щытекIуэри, бжьыпэр зы-
Iыгъхэми гъунэгъу за-
къыхуищIащ. Прохлад-
нэ и «Энергетик»-м абы 
къы худигъэкIа топитIым 
зэ фIэкIа жэуап иритыфа-
къым. Дыдейхэм къахэжа-
ны кIар Тэтэр Исмелщ.

«Ангушт»-ри къыщы зэ-
трагъэувыIащ Къалмы-
къым и къалащхьэм. Абы 
папщIэ щIыпIэ «Уралан»-р 
зы топ закъуэми ирикъуащ. 

Ипщэ, Кавказ Ищхъэрэ 

лъыджэхэм яхудиIэ лъагъуныгъэр 
республикэм ис лъэпкъхэм ди 
гупсысэм я лъабжьэщи. Къи щы-
нэмыщIауэ, зэхьэзэхуэм я зэфIэкI-
хэр щагъэнэIуэфынущ IэщIагъэ 
зэзыгъэгъуэтагъащIэ е абы хуэ-
Iэижь журналистхэм, сценарист-
хэм, литераторхэм, цIыхубэ Iэп щIэ-
лъапщIэхэм, дизайнерхэм, лъэпкъ 
фащэхэм я тхыдэм дихьэххэм. 

«Следы нации» лэжьыгъэр къы-
хэзылъхьахэм я мурад нэхъыщхьэр 
къэрал, лъэпкъ зэмылIэжьыгъуэ-  
хэм щыщхэм я зэхуэдэ лъапIэ-
ныгъэхэр къагъэлъэгъуэнырщ, 
ма мырыгъэ я зэхуаку дэлъу, я 
 дзыхь зрагъэзу къызэ дэ гъуэ-
гу рыкIуэнырщ. Прог рам мэм 
хохьэ щэнхабзэ, тхыдэ, бзэ къэ-
хутэ ныгъэхэр, лъахэхутэ экспе-
дицэхэр, зэхуэсхэр, зэпеуэхэр, фес-
тивалхэр. «Сценарий будущего» 

зэхьэзэхуэр лIэужьыгъуэ зыбжанэ 
мэхъу: «Сценарий будущего» 
(илъэси 100 дэкIмэ, къытпэплъэр 
зэралъагъум теухуа тхыгъэ), «Ху-
дожественнэ фильмым и сце на-
рий», «Документальнэ фильмым 
и сценарий», «Репортажым и сце-
нарий», «Социальнэ нэтыным и 
сценарий», «Телевиденэ шоум и 
сценарий», «Нэгузыужь програм-
мэм и сценарий», «Квестым и 
сценарий», «ХъыбарегъащIэм и 
сценарий щIэщыгъуэ».

КъызэгъэпэщакIуэхэм къыха гъэ-
щащ лэжьыгъэхэм «ухэту» къып-
щызыгъэхъу Iуэхугъуэхэм гулъытэ 
хуащIын зэрыхуейр. Сце нарийм и 
фIагъырщ зэлъытэжар лэжьыгъэм 
и режиссёр, актёр хъунухэр, проек-
тым къыпэкIуэну мылъкур. 

«Хранители этносов» дунейпсо 
проектым лIэужьыгъуитху къызэ-

щIеубыдэ: «Фэилъхьэгъуэхэр», 
«ЦIу гъэнэхэр», «ЦIыхубэ IэпщIэ лъа-
п щIэхэм я Iэмэпсымэхэр», «Сау-
гъэтхэр», «Фильм е репортаж». 
Зэ хьэзэхуэм ягъэхьыну дэтхэнэ 
Iэмэпсымэри езыр-езыру я IэкIэ 
ягъэхьэзырыжауэ щытыпхъэщ. 
КъищынэмыщIауэ, зэпеуэм хэтхэм 
репортаж ягъэхьэзырын хуейщ, 
лъэпкъ мащIэхэм я щыIэкIэ - 
псэукIэм теухуауэ. КъэпщытакIуэхэм 
зи лэжьыгъэхэр пхагъэкIхэм 
зэхьэзэхуэм зэрыхэтам щыхьэт 
техъуэ тхылъхэр иратыжынущ. 
Проектым теухуа тхыгъэхэр евгъэхь 
икIи абы теухуа тхыгъэхэм нэхъ 
 куууэ зыхэвгъэгъуазэ хъунущ мы 
дгъэнаIуэмкIэ: https://tracesofna-
tions.org/kon/scripts-of-thefuture/, 
https: //tracesofnations.org/kon/
guardians-of-ethnoses/.

БЖЬЫХЬЭЛI  Розэ.

Зэпеуэхэр«Лъэпкъым  и  лъэужьхэр»

Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал универ-
ситетым лэжьыгъэр зэпымыууэ щекIуэ-
кIыу зы щIэныгъэ лъэщапIэ гъэщIэ-
гъуэн иIэщ - щIыуэпсым и музейм ге-
ологие хуэIухуэщIэхэмкIэ и къудамэр. 
Къы зэрызэрагъэпэщрэ куэд мыщIами, 
абы и къэхутэныгъэхэм щIэупщIэ яIэщ, 
иригъэкIуэкI лэжьыгъэм пщIэ игъуэ-
тащ.

КЪУДАМЭМ и унафэщI Шамаринэ 
Иринэ зэрыжиIэмкIэ, щIыуэпсым и му-
зейм и лэжьыгъэр къызэрыкIуэ гъэлъэ-
гъуэныгъэ къудейкъым зытещIыхьар, аб-
деж къыщыхалъхьэ сыт хуэдэ теплъэ-
гъуэри щIэныгъэм и зы хэхыпIэщ, химием-
рэ биологиемрэ зэзыпх къэхутэныгъэхэм 
я къэкIуапIэщ. «ЩIыуэпсым и музейм 
2018 гъэм лэжьэн щIидзащ, - жеIэ Ша-
маринэ Иринэ, - «КъБКъУ-м и Ботани-
кэ жыг хадэ» еджапIэ-щIэныгъэ центрыр 
зи къежьапIэ, абы иригъэкIуэкI лэжьы-
гъэхэр зи Iуэхум и лъабжьэу щыт ди му-
зейр щIэныгъэ-къэхутакIуэ, еджэныгъэ-
методикэ, щIэнха бзэ-узэщIакIуэ Iуэху-
щIапIэу къогъуэгурыкIуэ, и къалэн нэ-
хъыщхьэри бгылъэхэм къыщIах мывэ 
лъэпкъ зэмылIэужьы гъуэхэмрэ мине-
ралхэмрэ зэхуэхьэсынырщ, хъумэнырщ, 
джынырщ, гъэлъэгъуэнырщ.

Музейм и щхьэхуэныгъэхэм ящыщщ 
абы и лэжьыгъэр еджэныгъэм гуэх 
имыIэу пыщIауэ зэрыщытыр, химием-
рэ биоло гиемкIэ къудамэхэм курс щхьэ-
хуэхэр къыщызэрагъэпэщрэ абыхэм 
къы зэщIау быдэ Iуэхугъуэ куэдыр ди му-
зей гъэ тIы лъыгъэхэр щапхъэу щагъэ-
лъа гъуэкIэрэ щызэпкърахыу. Абы и лъэ-
ныкъуэкIэ уеплъмэ, ди университетым 
иIэ Iэмалым хуэдэ зыбгъэдэлъ еджа-
пIэ куэд щыIэкъым. Ди щIыналъэм и 
щIыуэпсым и щхьэхуэныгъэхэм я тхыдэр 
джынымрэ къэхутэнымкIэ мыхьэнэшхуэ 
зиIэ геологие, геоморфологие, палео-
графие щIэныгъэхэр, жьэрыIуатэ къудей 
 мыхъуу, нэрылъагъуу еджакIуэхэм ябгъэ-
дэтлъхьэну Iэмал хъарзынэхэр диIэщ. 
Абы къищынэмыщIауэ, щIыналъэм и 
пкъымрэ зэрызэхэлъымрэ къэзыхутэ ге-
ографие щIэныгъэ зэмылIэужьыгъуэхэр 
щыбджыфынущ.

Къыхэзгъэщыну сыхуейт ди музей 
гъэтIылъыгъэхэм бгылъэхэм къыщIах, 
жьымрэ псымрэ япхъэха мывэ лъэпкъы-
гъуэхэр, щIым хыхьэу зи уней нэщэнэхэр 
зыхъуэжа мывэ зэмылIэужьыгъуэ-
хэр, щIымафIэм къызыхидза мывэ 
 зэ хуэмыдэхэр  къызэрыщыгъэлъэгъуар, 

зэ рызэхэлъкIи къызэрыхъуакIи зэрызэ-
хуэмыдэм гъэщIэгъуэнагъ куэд къазэ-
рылъыкъуэкIым къыхэкIыу щIыпIэ 
жыжьэхэм къикIыурэ ахэр къызэрахутэр, 
зэрызэрагъащIэр.

Ди музейр КъБКъУ-м химиемрэ биоло-
гиемкIэ и институтхэм я щIэныгъэ лэжьы-
гъэм куууэ зэрыхэпщIам и мызакъуэу, 
еджакIуэхэми Iэмал ярет а мывэхэмрэ 
минералхэмрэ къэхутэныгъэхэр драгъэ-
кIуэкIыну, методикэ и лъэныкъуэкIэ щIэ-
гъэкъуэн яхуохъу, щIэныгъэ унэтIыныгъэ 
щхьэхуэхэм дедгъэхьэхыу ахэр куууэ щра-
гъэдж центрхэм щапытщIэфри мащIэ-
къым. Апхуэдэу, музейм щIэх-щIэхыурэ 
къыткIэлъокIуэ ди щIыналъэм и гео-
графиер курыт еджапIэхэм щезыгъэдж 
егъэджакIуэхэр, абыхэм я гъукIэгъэсэн-
хэм щхьэкIэ IэщIагъэм хуэзыунэтI Iуэху-
гъуэхэри къызыдогъэпэщ».

Музейм и лэжьыгъэм дихьэхауэ тепсэ-
лъыхь Шамаринэ Иринэ къыхигъэ-
щащ дунейм зэрехыжрэ куэд мыщIа 
щIэныгъэхутэ телъыджэ, педагоги-
кэ щIэныгъэхэм я кандидат Емуз Люд-
милэ и цIэр. Къэбэрдей-Балъкъэрым и 
щIыуэпсым теухуа музейм и гъэтIылъы-
гъэхэм я курыхыр зэзыгъэпэщар аращ. 
Музейм зиубгъуным, щIэныгъэ унэтIыны-
гъэ игъуэ тыным щхьэусы гъуэфI хуэхъуар 
абы Кавказышхуэр къы зэхикIухьурэ ири-
гъэкIуэкIа геологие щIэ ныгъэ зекIуэхэм, 
практикэхэм къриха хъугъуэфIыгъуэхэрщ. 
Емуз Людмилэ  КъБР-м и щIыналъэ 
 географием хуищIа хэлъхьэныгъэшхуэр 
къыхощ дэтхэнэ зы мывэ лIэужьыгъуэ-
ми минерал лъэпкъы гъуэми я фIэщы-
гъэр, къыздикIар, и уней нэщэнэхэр, и 
хьэ лъагъ-псынщIагъым, химие и лъэны-
къуэкIэ зэрызэхэлъыр зыубзыху тхыгъэ 
зэрыхуи щIыжам. Музейм и лэжьыгъэр 
абы куэдкIэ игъэпсынщIащ.

Музей гъэтIылъыгъэхэм ноби зэпы-
мычууэ къахохъуэ. Мызыгъуэгум ар нэ-
гъуэщI зы Iуэхугъуэ гъэщIэгъуэн йо-
лэжь - цилиндр теплъэ яIэу щIы яубру-
уам къыщIэкI мывэ лъэпкъ быдэхэр, 
щIэныгъэр «керн»-кIэ зэджэр, къахутэ, 
лъэпкъыгъуэхэр зэхагъэкI. Зэ еплъы-
гъуэкIэ къызэрыгуэкI мывэ лIэужьыгъуэу 
къэ лъагъуэми, щIым и ныбжьри, къат- 
къатурэ зэтелъ щIыгулъым и зэхэлъыкIэри 
кърипхутэну ар Iэмал гъуэ зэджэщ.

Музейм и лэжьыгъэр зэи зэпыуркъым, 
дыкъэзыухъуреихь дунейм и ублапIэр те-
плъэгъуэрэ пкъыгъуэ зэмылIэужьы гъуэ-
хэмкIэ егъэлъагъуэ, и щэхухэр къетIэщI.

ШУРДЫМ Динэ.

дак тор), Ширдий Маринэ (уна фэщI-ре-
дактор), Къаншокъуэ Эллэ (жэуап зыхь 
секретарь), Къар дэн Маритэ, Къумахуэ 
Аслъэн, Нэ щIэ пыджэ Замирэ, Чэрим 
Ма рианнэ, Щхьэ щэмыщI Изэ.

Iуатэм и дыщэ пхъуантэм 
щыщ тхыгъэ 200-м щIигъу. 
КъызэгъэпэщакIуэхэм абы 
и бжыгъэм кIуэ пэтми ха-
гъэхъуэну я мурадщ. Тхы-
гъэхэм къеджэр республи-
кэхэм я артист пажэхэрщ. 
Мы проектым  адыгэхэр 
щыпсэу дэнэ щIыналъэми 
щIэупщIэшхуэ щиIэну, анэ-
дэлъхубзэр ма къамэ дахэу 
зэрыIум лъэпкъыр нэхъри 
зэкъуигъэувэну къалъытэ. 

- ЦIыхум я гум дыхьэн, ба-

лигъхэми сабийхэми яхуэ-
щхьэпэн лэжьыгъэ бгъэ-
хьэзырыныр куэд и уасэщ! 
Илъэс ныкъуэм къриубыдэу 
мы проект гъэщIэгъуэным 
елэжьахэм къалэн  зыщыт-
щIыжауэ щытар бзэм худиIэ 
лъагъуныгъэр къэдгъэлъэ-
гъуэнырщ, - жеIэ «Къэрэ-
къан» студием и унафэщI 
Къущхьэ Оксанэ. - Лъэп-
къым и блэкIам зыхагъэ-
гъуазэурэ щIэблэм анэдэлъ-
хубзэр яджыным мыхьэнэ-

шхуэ иIэщ, бзэм къыдэкIуэу 
тхыдэми гулъытэ хуащIри.

- Ди адыгэбзэ дахэр, къу-
лейр хъумэным хэлъхьэ-
ныгъэ хуэсщIыныр сэркIэ 
пщIэшхуэщ икIи къызэда-
Iуэхэм я деж тхыгъэм и 
купщIэр гурыIуэгъуэу зэры-
нэсхьэсыным сыхущIокъу, 
- пещэ КъБР-м щIыхь зиIэ 
и артисткэ КIэхумахуэ Фа-
тIимэ. 

- Дэтхэнэ зы адыгэми, 
псом хуэмыдэу анэдэлъху-
бзэкIэ псэлъэн щIэзыдза-
гъащIэ сабийхэм я дежкIэ, 
«Гухэлъ» проектым мы-
хьэнэшхуэ иIэщ. ЩIэблэм 
 яхуэгъэза, жэуаплыныгъэ 
зыпылъ лэжьыгъэ щхьэпэ-
хэм схузэфIэкI хэслъхьэ-
ну сфIэфIщ, - жеIэ Мысост 
 Вадим. 

Гу зылъытапхъэ: Къущ-
хьэ Оксанэ зэрыжиIэмкIэ, 
гуэдзэным хагъэхьэну пасэ-
рей гущэкъу уэрэдхэр нобэ 
зыгъэзащIэр мащIэ дыдэщ. 
Абы къыхэкIыу республи-
кэм и къуажэхэм, жылэхэм 
гущэкъу уэрэдхэр жызыIэ 
нанэ-дадэхэр дэсмэ е ап-
хуэдэ уэрэдхэр гукIэ зыщIэж 
щыIэмэ, я студием фрегъэ-
благъэ. 

ТЕКIУЖЬ Заретэ. 

федеральнэ щIыналъэхэм 
футболымкIэ я чемпио-
натым ебланэу къыщыхэ-
жаныкIа Иуан Азрэт гъуащ-
хьауэхэм я зэпеуэм бжьы-
пэр зэрыщиIыгъщ. Абы топ 
зырызкIэ къыкIэроху «Ан-
гушт»-м щыджэгухэу Алиев 
Бэчхъанрэ Дон Iус Ростов 
и «Нахичевань»-м и пашэ 
Багданов Романрэ. 

АдэкIэ щыгъуазэ фы-
хуэт щIынщ иужьу зэхэта 
джэ гугъуитIым къарикIуа 
бжы гъэхэм: бадзэуэ гъуэм 
и 7-м - «Нахичевань» (Дон 
Iус Ростов) - «УОР-Да-
гестан» (Каспийск) - 2:0, 
«Энергетик» (Прохладнэ) 
- «Вол гарь-Ю» (Астрахань) 
- 3:0 (топхэр дагъэкIащ Ба-
жэ Амир, Урыс Аслъэн, 
 Иуан Азрэт сымэ), «Ан-
гушт» (Нэзрэн) - «Динамо-
Дагестан» (Мэхъэчкъалэ) - 
5:1, «Динамо-М» (Мэхъэч-
къалэ) - «Уралан» (Элиста) 

- 1:1, «Дербент» (Дербент) 
- «Астрахань» (Астрахань) 
- 1:1; бадзэуэгъуэм и  14-м 
- «Нахичевань» - «Энер-
 ге тик» - 2:1, «Уралан» - «Ан-
гушт» - 1:0, «Вол гарь-Ю» - 
«Дербент» - 1:2, «УОР-Да-
гестан» - «Динамо-Даге-
стан» - 0:3, «Астрахань» - 

«Динамо-М» - 0:3. 
Бадзэуэгъуэм и 22-м Нэз-

рэн къалэм щызэIущIэнущ 
зэхьэзэхуэм пашэны гъэр 
щызэдэзыгуэш щIыпIэ 
«Ангушт»-мрэ Прохладнэ и 
«Энергетик»-мрэ. 

КЪАУДЫГЪУ Заур.

«Спартак-Налшык» (Налшык) - 
«Динамо» (Мэхъэчкъалэ) - 3:2 (2:0). 
Налшык. «Спартак» стадион. Ба-
дзэуэгъуэм и 18-м. ЦIыхуи 150-рэ 
еплъащ. 

Судьяхэр: Иваненков (Ставро поль), 
Ешак (Сочэ), Сафаров  (Сальск).

«Спартак-Налшык»: Антипов, Мэ-
къуауэ, Шумахуэ З., Ольмезов, Сын-
дыку, Дэхъу, Шумахуэ И., Багъэтыр 
(Ашуев, 67), ХъутIэ, Бахъсэнокъуэ, 
ЛIуп. 

«Динамо»: Хамхоев, Ибрагимов, 
Гитинов, Халимбеков, Красильничен-
кэ, Кагермазов, Юсупов, Агаларов, 
Гаджиев, Абдурагимов, Бигулаев.

Топхэр дагъэкIащ: Багъэтырым, 
14 (1:0). Багъэтырым, 43 (2:0). Гити-
новым, 67 (2:1). ХъутIэм, 75 (3:1). Ха-
лимбековым, 77-пенальтикIэ (3:2).

КЪЭБЭРДЕЙ-Балъкъэрым топджэ-
гум щыдихьэххэр темыпыIэжу пэп-
лъэрт «Спартак-Налшыкыр» утыку 
къыщихьэжынум. Мазэрэ ныкъуэрэ 
ипэкIэ Урысей Федерацэм футбо-
лымкIэ и етIуанэ дивизионым и Япэ 
гупым 2020 - 2021 гъэхэм я зэхьэзэ-
хуэр зэриухрэ абы зэхъуэкIыныгъэ 
куэд къыщыхъуат: ди щIалэ лъэры-
зехьэ зыбжанэ, я капитаныр я па-
шэу, хэкIыжат, тренер нэхъыщхьэуи 
Биджиев Хьэсэнбий ягъэувыжат. 
АрщхьэкIэ гупым и зэфIэкIыр нобэ 
здынэсымрэ зызыхуагъэсахэмрэ 
ямы гъэбелджы лауэ зэхьэзэхуэм 
хыхьэн хуей хъуащ, зы зэныбжьэ-

гъугъэ зэIущIи ирагъэкIуэкIыну хунэ-
мысауэ. 

Джэгум хэтхэм я унэцIэхэр ди-
кторым къыщриIуэм стадионым 
къэкIуахэм икъукIэ гуапэ ящыхъуащ 
«Спартак-Налшыкым» уей-уей щы-
жригъэIа лъэхъэнэм хэта гъуа щхьауэ 
ЛIуп Ислъам къызэригъэзэжар. Абы 
пщIэ лей зэрыхуащIым и щыхьэтщ 
гупым и капитану щытыну занщIэу 
дзыхь зэрырагъэзар.  Къищынэ мы- 
щаIуэ, гъуащхьэхъумэ Шумахуэ  Заур 
и къуэш Идар Псы хуабэ и «Мэшы-
къуэ-КМВ»-м къыхашри, зэанэ-
къилъхухэр зэгъусэу хъужат. 

ЗэIущIэм и япэ Iыхьэм къыщыхэ-
лыдыкIащ Багъэтыр Альберт. Джэ-
гум и епщыкIуплIанэ дакъикъэм 
жыжьэу щыту абы бжыгъэр къызэIуи-
хащ. ИужькIэ, загъэпсэхуну икIыным 
куэд къэмынэжауэ, етIуанэ топри 
хьэщIэхэм яхудигъэкIри, ди щIалэхэм 
тегушхуэныгъэ ин яхилъхьащ. 

ЕтIуанэ Iыхьэми «Спартак-Нал-
шыкым» и тепщэныгъэкIэ къыщIи-
дзащ. АрщхьэкIэ 67-нэ дакъикъэм 
хьэщIэхэм я ебгъэрыкIуэныгъэр зы-
IэщIагъэкIащ икIи бжыгъэр 2:1-м 
 хуа гъэкIуащ. 

Налшыкдэсхэм я жэуапым куэдрэ 
пагъэплъакъым. 75-нэ дакъикъэм 
Ольмезов Артур Iэзэу къыхита топым 
ХъутIэ Анзор щхьэкIэ лъэщу еуэри, 
хэгъэрейхэм я Iуэхур игъэтэмэмы-
жащ. Абы мащIэу игъэбэлэрыгъа ди 
щIалэхэр аргуэрэу бэлыхь хэхуэ пэ-
тащ - «Динамо»-м и ебгъэрыкIуэны-
гъэхэм ящыщ зыр футбол хабзэм 

 къемызэгъыу къызэпаудри, пеналь-
тикIэ топ къыхудагъэкIащ. 

Джэгур иухыным иджыри дакъи-
къэ пщыкIутхум хуэдиз иIэжщ, бжы-
гъэр 3:2-ти, дапщэщи зихъуэжыфы-
нут. Ар фIыуэ къызыгурыIуа «Спар-
так-Налшыкым» и футболистхэр адэ-
кIэ хуабжьу сакъащ. Абыхэм я гъуэм 
ихъуреягъыр кърагъэбыдэкIам и за-
къуэкъым, атIэ топ зытIущ иджыри 
дагъэкIыфыну щытащ. АрщхьэкIэ 
ап хуэдэуи кубокым щыкIуэтэну Iэмал 
ягъуэтащ.

Арати, тренер нэхъыщхьэ Биджи-
ев Хьэсэнбийрэ гъуащхьауэ лъэрызе-
хьэ ЛIуп Ислъамрэ я къэгъэзэжыны-
гъэр угъурлы гупым яхуэхъуащ. Уры-
сей Федерацэм и кубокыр 2022 гъэм 
къэхьыным теухуауэ зэхаубла зэхьэ-
зэхуэм и пэщIэдзэ зэIущIэм ахэр щы-
текIуащ. Иджы, бадзэуэгъуэм и 28-м, 
финалым и 1/128-нэ Iыхьэм ипкъ ит-
кIэ къыкIэлъыкIуэ джэгугъуэм «Спар-
так-Налшыкым» хьэрхуэрэгъу къы-
щыхуэхъунущ Мэхъэчкъалэ и «Леги-
он-Динамо»-р. Дагъыстэным и къа-
лащхьэм и зы командэр Налшык 
щыхагъэщIат, адрейм хьэщIапIэ 
 кIуа уэ дауэ хуэхъунуми мыгувэу къэт-
щIэнщ. 

Абы и пэ къихуэу Урысей Федера-
цэм футболымкIэ и етIуанэ дивизи-
оным и Япэ гупым зэхьэзэхуэр щызэ-
хаублэнущ. Бадзэуэгъуэм и 24-м Дон 
Iус Ростов къалэм «Спартак-Нал-
шыкым» пэщIэдзэ зэIущIэр щIыпIэ 
СКА-м щыдригъэкIуэкIынущ. 

ХЬЭТАУ Ислъам.

Урысейм и «Мэкъумэш-
банк» акционер общес-
твэм Къэбэрдей-Балъкъэ-
рым хуэдэ 2,3-кIэ щыхи-
гъэхъуащ процентитху  
нэхъыбэ илъэсым три-
мылъхьэу мэкъумэшы-
щIэ хэм ярит щIыхуэм. 

2022 ГЪЭМ и япэ илъэс 
ныкъуэм «Мэкъумэшбан-
кым» Къэбэрдей-Балъ-
къэрым щиIэ къудамэм ди 
щIыналъэм и мэкъумэшы-
щIэхэм сом мелуан 383-м 
щIигъу яритащ, проценти 

Япэр IуагъэкIуэтами, къапэплъэри
къазэрыщхьэщыкI щыIэкъым

5 нэхърэ нэхъыбэ илъэсым 
трамы лъхьэу. Ар нэгъабэ и 
апхуэдэ лъэхъэнэм елъы-
тауэ хуэдитIым щIегъу. Абы 
щыгъуэми сом мелуани 
135,5-р хьэрычэтыщIэ ма-
щIэр дэIыгъыным хухахащ. 

Мы илъэсым зэрыщIи-
дзэрэ инвестицэ проектхэм 
сом мелуан 256-рэ хуау-
тIыпщащ. 

«Программэм ипкъ 
иткIэ банкым Iуэхутхьэбзэ 
зыхуи щIэхэм мылъку ху-

хахынущ инвестицэ про-
ектхэр гъэзэ щIэнми зи чэ-
зу губгъуэ  лэжьыгъэхэр 
егъэ кIуэкIынми. Апхуэ-
дэ щIыкIэкIэ ды хущIокъу 
мэкъумэшы щIэ хэм за-
щIэд гъэкъуэну икIи ерыс-
къыкIэ къэралым и шы-
нагъуэн шагъэр къызэ гъэ -
пэщыным сэбэп дыхуэ-
хъуну», - къыджиIащ 
 «Мэ къу мэшбанк» АО-м 
Къэ бэ рдей-Балъкъэрым 
щи Iэ къудамэм и унафэщI 
Сокъур Алим.

КЪЭХЪУН  Бэч.

Банк  Iуэхухэр

Процентитху  нэхъыбэ
трамылъхьэу 


